
Мыхьэнэшхуэ

зиIэ Iуэху

УФ-мрэ Эстониемрэ я

МИД-хэм я унафэщIхэу Лав-

ров Сергейрэ Паэт Урмасрэ Iэ

традзащ а къэралхэм я гъу-

напкъэхэр убзыхуным теу-

хуа зэгурыIуэныгъэм.

Урысей-эстон гъунапкъэ-

хэр щIыми щызэхэгъэщ-

хьэхукIыным, Нарвэ, Фин

псыдэуапIэхэми ар щыгъэ-

нэIуэным хуэфащэ жэуаплы-

ныгъэ хэлъу лъэныкъуитIри

бгъэдыхьауэ къилъытащ

Лавровым.

ЕкIуэкIа зэпсэлъэныгъэхэм

кърикIуахэм я гугъу щи-

щIым, УФ-м нэгъуэщI къэрал

IуэхухэмкIэ и министрым

къыхигъэщащ апхуэдэ дэф-

тэрхэм Iэ тедзэныр фэры-

щIагъ хэлъу къызэрагъэпэщ

зэIущIэу зэрыщымытыр.

«Хабзэм тету гъунапкъэхэр

убзыхуныр дэтхэнэ къэра-

лым и дежкIи мыхьэнэшхуэ

зиIэ Iуэхущ, - жиIащ Лавро-

вым. - ЖыпIэнурамэ, лъэны-

къуитIри зэи гугъу дригъэ-

хьакъым мыпхуэдэ зэгуры-

Iуэныгъэ дызэримыIам, ауэ

дэ тчар мыхьэнэшхуэ зиIэ

лъэбакъуэщ икIи ар сэбэп хуэ-

хъунущ ди зэпыщIэныгъэхэм

нэхъри заужьыным».

Дзыхь зэхуащI

Украинэм къэрал властым

щыпэщIэт гупхэм я унэтIа-

кIуэхэу Яценюк Арсенийрэ

Кличко Виталийрэ Берлин

щыIущIащ Германием и кан-

цлер Меркель Ангелэ.

Абы щытепсэлъыхьащ Ук-

раинэм щыIэ хъуа щытыкIэм

къызэрыхэкIыфыну Iэмал-

хэм. Зэпсэлъэныгъэхэр иуха

нэужь, екIуэкIа пресс-конфе-

ренцым Яценюк щыжиIащ

Меркель фIыщIэ зэрыхуа-

щIыр, я Iуэху еплъыкIэхэр

къазэрыдиIыгъам, зэрызы-

хищIыкIам папщIэ. Апхуэ-

дэуи абы къыхигъэщащ гу-

лъытэ нэхъыбэ зыхуащIар

залымыгъэ хэмылъу, лъы-

гъажэ къыхэмыкIыу Украи-

нэр щытыкIэ гугъум къикIы-

ныр зэрыарар.

«Гугъуехьхэм я хэкIыпIэу

дэ тлъагъуращи, ди къэра-

лыр парламент-президент

унафэ щIыкIэм хуэкIуэн, абы

нэмыщI, лъэныкъуэ псори

арэзы зыщIыфын, дзыхь

зыхуащI правительствэ лъэщ

абы къыщызэгъэпэщы-

нырщ», - жиIащ Яценюк.

Ар егъэлеякъэ?!

УФ-м и Къэзыбж палатэм

иджыблагъэ иригъэкIуэкIа

къэпщытэныгъэхэм къри-

кIуахэм укъагъэуIэбжь -

ди къэралым пхъэнкIий

идзыпIэхэм гектар мелуа-

ниплI щаубыд.

Ар куэд хьэмэрэ мащIэ? Ар

нэхъ гурыIуэгъуафIэ хъун

щхьэкIэ щапхъэ зытIущ къэт-

хьынщ: Нидерланды къэра-

лыгъуэм и инагъыр гектар

мелуани 4,15-рэщ зэрыхъур,

Израилым иIыгъыр хуэдитI-

кIэ нэхъ мащIэжщ - Голан

лъагапIэхэр хэмыту, гектар

мелуани 2,07-рэщ, Кипрым

щIыуэ иIэр гектар мелуан

иримыкъущ.

Къэзыбж палатэм къызэ-

ригъэлъэгъуамкIэ, Урысейм

кIэрыхубжьэрыху зэхуэхьэ-

сыпIэ полигону миным

щIигъу, пхъэнкIий идзыпIэ

хэхауэ мин 15, апхуэдэ хуи-

тыныгъэ ямыIэу щракIут

щIыпIэу мин 17 иIэщ. «А

псор щыхьэт зытехъуэращи,

щыжаIащ палатэм, - къэра-

лым хуэфащэ гулъытэ хуи-

щIу кIэлъыплъыркъым ды-

къэзыухъуреихь дунейм и

щытыкIэм, пхъэнкIийр

къащыпэщIэхуэм деж щи-

зыкIуту щIыуэпсым егуауэ-

хэм яхуэфащэ тезыр тралъ-

хьэркъым».

Псым хэс псэущхьэхэр хъу-

мэным е Джейм и дунейпсо

махуэщ

Тыркумэным и лъэпкъ ма-

хуэшхуэщ - я къэрал ныпым

и махуэщ

1954 гъэм СССР-м и Совет

Нэхъыщхьэм и Президиумыр

арэзы техъуащ Кърым обла-

стыр Урысей Федерацэм

къыхэгъэкIауэ  Украинэм

хэгъэхьэным теухуауэ

РСФСР-мрэ УССР-мрэ я Со-

вет нэхъыщхьэхэм къызэ-

дащта унафэм.

1837 гъэм Лермонтов Ми-

хаил «УсакIуэм и лIэныгъэ»

усэр, Пушкин зэраукIам теу-

хуар, тхын иухащ.

1986 гъэм СССР-м «Мир»

станцыр хьэршым ириу-

тIыпщхьащ.

Адыгэ музыковед Къардэн

Юлие  къыщалъхуа ма-

хуэщ.

Дунейм и щытыкIэнур

   «pogoda.yandex.ru» сайтым

зэритымкIэ, Налшык пшэр

техьэ-текIыу щыщытынущ.

Махуэм хуабэр градуси 2 - 5,

жэщым щIыIэр градуси 3 - 1

щыхъунущ.

ХХII ЩIымахуэ Олимп Джэгухэм къыщахьа

Германие
Урысей
Федерацэ
Голландие
США
Норвегие
Швейцарие
Белоруссие
Канадэ
Польшэ
Китай

Зыгъэхьэзырар

ЖЬЭКIЭМЫХЪУ

Маринэщ.

ДяпэкIэ апхуэдэу
екIуэкI хъунукъым

Урысейр
драгъэкIуэтей

КъБР-м и Правительствэм

XXII ЩIымахуэ Олимп
Джэгухэм я епщIанэ ма-
хуэм дыщэрэ жэзу медаль
зырыз къыщахьри, офи-
циальнэу щымыт командэ
зэпеуэм Урысей Федера-
цэм и спортсменхэр етIуа-
нэ увыпIэм къыщыхутащ.

БОБСЛЕЙМКIЭ цIыху-
хъухэм я зэпеуэм Олимп чем-
пион щыхъуащ Зубков Алек-
сандррэ Воеводэ Алексейрэ
я экипажыр. Абыхэм я хьэр-
хуэрэгъухэм зы Iэмали къы-
хуагъэнакъым.

Сочэ щекIуэкI зэхьэзэхуэ-
хэр къыщызэIуахым Урысей
Федерацэм и ныпыр иIыгъы-
ну зыхуагъэфэща Зубковым
нэхъапэм екIуэкIа Олимпиа-
дэхэм дыжьыни (Турин),
жэзи (Ванкувер) къыщи-
хьауэ щытащ. Иджы дыщэр
къехъулIащ. Воеводэ Алек-
сей и дежкIи мы ехъулIэны-
гъэр тIуащIэщ, сыту жыпIэ-
мэ къыщалъхуари иджыпсту
щыпсэури Олимп Джэгухэр
щекIуэкI Сочэ и Iэгъуэбла-
гъэрщ.

ЛъэрыжэкIэ фигурнэу мы-
лым къыщыфэнымкIэ зэ-
пеуэм Урысей Федерацэм
жэз медалхэр къыхуихьащ.
Ильиных Еленэрэ Кацалапов
Никитэрэ япэ къищащ США-
мрэ Канадэмрэ я фигурист-
хэр.

Олимпиадэм и епщIанэ
махуэм щIызэпеуа дыщэ ме-
далитхум ящыщу тIур бело-
русхэм яхьащ. Аргуэру
къыхэжаныкIащ биатлоным-
кIэ километр 15-м цIы-
хубзхэм я щхьэзакъуэ зэ-
пеуэм щытекIуа Домрачевэ
Дарье. ТIэунейрэ Олимп чем-
пионыр «Белоруссием и
лIыхъужь» цIэр къыфIащауэ
и хэкум кIуэжынущ. Дамы-
гъэ лъапIэ къызэрыхуагъэ-
фэщэнум шэч хэлъкъым
фристайлым щытекIуа Куш-
нир Антони.

Трамплиным лыжэкIэ къе-
лъэнымкIэ гуп зэпеуэм бжьы-

Ди газетым зэрытетащи, КъБР-м и Пра-
вительствэм и зи мычэзу зэIущIэ мазаем
и 14-м екIуэкIащ.

АР къыщызэIуихым, республикэм и Iэ-
тащхьэм и къалэнхэр пIалъэкIэ зыгъэ-
защIэ КIуэкIуэ Юрий къигъэлъэгъуащ Къэ-
бэрдей-Балъкъэрым и къэрал властым и
гъэзэщIакIуэ органхэм я зэхэлъыкIэр гъэ-
белджылыныр зэрызэфIэкIар, минис-
терствэ, IуэхущIапIэ щхьэхуэхэм я уна-
фэщIхэр щIэныгъэ куу зыбгъэдэлъ IэщIа-
гъэлI IэзэхэмкIэ зэрахъуэжар.

- Иджы дэ къытпэщытщ псэуныгъэр
къызэзыгъэпэщ IэнатIэ псоми зыдмыIэ-
жьэу къалэн пыухыкIахэм яужь дыщи-
хьэну. Фи зэфIэкIри къарури лэжьыгъэм
евмыту здэнукъым, абыкIэ дэтхэнэ зыри
фыжэуаптакIуэщ. Iуэхушхуэ гуэрхэр
къефхьэжьэну, проект инхэр къыхэф-
лъхьэну сыпэплъэркъым. Хуэфащэ мылъку
диIамэ, ахэр хъарзынэт. Абы къыхэкIыу,
Правительствэм пщэрылъ щызощI цIыху-
хэм я нэхъыбэр зыгъэпIейтей Iуэху-
гъуэхэр зэфIэхыным лэжьыгъэр къыщы-

щIэвдзэну. ЗэрыфщIэщи, ахэр ди гъу-
нэжщ. ДэнэкIи щыплъагъур мыкIуэмыта-
гъэщ, зэкIэлъымыкIуагъэщ, гущIыIагъэщ,
- къыхигъэщащ КIуэкIуэ Юрий. - Узынша-
гъэр хъумэнымкIэ IэнатIэхэр щапхъэу
къэтхьынщ. Абыхэм ящыщ куэдым ще-
кIуэкIхэр хьэдэгъуэдахэщ. Сымаджэхэм
тыншыпIэ гуэри яIэкъым, тепIэнщIэлъы-
ныр езыхэм къыздахь, ерыскъымрэ хущ-
хъуэхэкIхэмрэ я ахъшэкIэ къащэхуж. Абы
щыгъуэми, а Iуэхутхьэбзэхэм папщIэ, сы-
маджэщхэм мылъку хухах. Апхуэдэхэм я
унафэщIхэм сыт хуэдэ бзэкIэ дазэрепсэ-
лъэнур? Шэч хэмылъу, зэрыщIэддзам
тету, я къулыкъум тедгъэкIынущ. Иджы-
ри зы щапхъэ дыхьэгъ. Къатих хъууэ яу-
хуа сымаджэщым и тхылъыр заказчикым-
рэ подрядчикымрэ илъэсихым щIигъуауэ
зэIэпахыфыркъым. Стащ, къеIысхащ
жиIэу Iэ щIадзыным и пIэкIэ, зэдосондэ-
джэр, модэкIэ сымаджэхэр бэлыхьищэм
хэтщ. Апхуэдэ мыхъумыщIагъэхэр ткIийуэ
къызэпыудауэ Iуэхум хабзэ тэмэм хэтлъ-
хьэн хуейщ.

(КIэухыр 2-нэ нап.).

Лъэпкъ Iущыгъэ:

пэр щаубыдащ Германием и
спортсменхэм. Ахэращ пашэ-
ныгъэр щызыIыгъыр мы
Олимпиадэм къыщахьа
медалхэмкIэ официальнэу
щымыт къэрал зэпеуэм. Нэ-
мыцэхэм къакIэлъокIуэ ды-
дейхэр. Голландием, США-м,
Норвегием, Швейцарием,
Белоруссием я спортсменхэ-
ми хуэдэу, абыхэм дыщэ ме-
далитху яIэщ, ауэ дыжьы-
нымкIэ йофIэкIри, увыпIэ
нэхъ лъагэм щытщ.

ХЬЭТАУ Ислъам.

Республикэм законхэр къыдэзыгъэкI и орган нэ-Республикэм законхэр къыдэзыгъэкI и орган нэ-Республикэм законхэр къыдэзыгъэкI и орган нэ-Республикэм законхэр къыдэзыгъэкI и орган нэ-Республикэм законхэр къыдэзыгъэкI и орган нэ-

хъыщхьэм и президиумым и зи чэзу зэIущIэр иджыб-хъыщхьэм и президиумым и зи чэзу зэIущIэр иджыб-хъыщхьэм и президиумым и зи чэзу зэIущIэр иджыб-хъыщхьэм и президиумым и зи чэзу зэIущIэр иджыб-хъыщхьэм и президиумым и зи чэзу зэIущIэр иджыб-
лагъэ иригъэкIуэкIащ КъБР-м и Парламентым и Уна-лагъэ иригъэкIуэкIащ КъБР-м и Парламентым и Уна-лагъэ иригъэкIуэкIащ КъБР-м и Парламентым и Уна-лагъэ иригъэкIуэкIащ КъБР-м и Парламентым и Уна-лагъэ иригъэкIуэкIащ КъБР-м и Парламентым и Уна-
фэщI Чеченов Ануар.фэщI Чеченов Ануар.фэщI Чеченов Ануар.фэщI Чеченов Ануар.фэщI Чеченов Ануар.

ЗЭIУЩIЭМ и пэщIэдзэм депутатхэр тепсэлъыхьащ
«Къэбэрдей-Балъкъэр Республикэм и къэрал граждан
IэнатIэм хиубыдэ къулыкъухэм я реестрым зэхъуэкIы-
ныгъэхэр хэлъхьэным и IуэхукIэ» законопроектым икIи
ар гъатхэ сессием хиубыдэу зэлэжьыну Iуэху нэхъыщ-
хьэхэм хагъэхьащ.

Федеральнэ законодательствэм иджыблагъэ зэ-
хъуэкIыныгъэ пыухыкIахэр зэрыхалъхьам къыхэкIыу
щIыналъэ хабзэ мардэхэми хэплъэжын зэрыхуейм тету
ягъэхьэзыращ «Къэбэрдей-Балъкъэр Республикэм щыIэ
автомобиль гъуэгухэмрэ гъуэгум ехьэлIа лэжьыгъэхэмрэ
я IуэхукIэ» КъБР-м и Законым и 25-нэ статьям и Iыхьэ
щхьэхуэхэр зэзыхъуэкI законопроектыр. Промышленно-
стымкIэ, гъуэгу хозяйствэмкIэ, транспортымрэ связым-
кIэ комитетым и унафэщI КъуэщIысокъуэ Юрий зэры-
жиIамкIэ, а документым ипкъ иткIэ, КъБР-м и Прави-
тельствэм и полномочиехэм хагъэхьэ псоми къагъэсэ-
бэп автомобиль гъуэгу щIыналъэ мыхьэнэ зиIэхэм ящы-
щу щызекIуэхэм пщIэ зыщIатхэр къызэрагъэсэбэп
щIыкIэм теухуа хабзэхэр къэщтэныр. Апхуэдэу Прави-
тельствэм и унафэм хеубыдэ апхуэдэ гъуэгухэм
щызекIуэн папщIэ нэхъыбэ дыдэу щIат уасэмрэ а уасэр
къызэрабж методикэмрэ концессие зэгурыIуэныгъэхэм
япкъ иткIэ убзыхуныр.

«Республикэм и языныкъуэ законхэм зэхъуэкIыныгъэ-
хэр хэлъхьэным и IуэхукIэ» КъБР-м и законым и проек-
тыр ягъэхьэзыращ «МэкъумэшыщIэ (фермер) хозяйст-
вэм и IуэхукIэ» Федеральнэ законым, Урысей Федера-
цэм и нэгъуэщI закон акт щхьэхуэхэм зэхъуэкIыныгъэхэр
хэлъхьэным теухуауэ» Федеральнэ законыр къызэ-
ращтам къыхэкIыу. Аграрнэ политикэмрэ щIы IуэхухэмкIэ
комитетым и унафэщI ЛIыхъугу Хьэжмурид зэрыжиIам-
кIэ, республикэ законым халъхьэ зэхъуэкIыныгъэхэр
нэхъыбэу зыхуэунэтIар абы и гъэпсыкIэр гъэтэмэмыжы-
нырщ.

ЕгъэджэныгъэмкIэ IуэхущIапIэхэр IэщIагъэ лъагэ зиIэ
лэжьакIуэхэмкIэ къызэгъэпэщыным теухуауэ КъБР-м и
Парламентым Урысей Федерацэм и Правительствэм и
УнафэщI Медведев Дмитрий, Урысей Федерацэм и Фе-
деральнэ Зэхуэсым и Къэрал Думэм и УнафэщI Нарыш-
кин Сергей сымэ зэрызахуигъазэм депутатхэр щыгъуазэ
щищIым, Егъэджэныгъэмрэ щIэныгъэмкIэ комитетым и
унафэщI Дадэ МуIэед жиIащ а документыр КъБР-м и
Парламентым и спикер Чеченов Ануар и жэрдэмкIэ зэра-
гъэхьэзырар.

(КIэухыр 2-нэ нап.).(КIэухыр 2-нэ нап.).(КIэухыр 2-нэ нап.).(КIэухыр 2-нэ нап.).(КIэухыр 2-нэ нап.).

КъБР-м и Парламентым
и Президиумым

2013 гъэм и IV кварталым цIыхур псэун папщIэ нэхъ

мащIэ дыдэу зыхуей ахъшэр Къэбэрдей-Балъкъэр

Республикэм и социально-демографие гуп нэхъыщ-

хьэхэм ятещIыхьауэ зыхуэдизым и IуэхукIэ

Къэбэрдей-Балъкъэр Республикэм

и Правительствэм и Унафэ

2014 гъэм мазаем и 11-м                                      №11-ПП

«Къэбэрдей-Балъкъэр Республикэм щыпсэун папщIэ

цIыхур нэхъ мащIэ дыдэу зыхуей ахъшэр зыхуэдизым и

IуэхукIэ» 2005 гъэм накъыгъэм и 18-м къащта Къэбэрдей-

Балъкъэр Республикэм и Закон №30-РЗ-м ипкъ иткIэ, Къэ-

бэрдей-Балъкъэр Республикэм и Правительствэм унафэ ещI:

Къэбэрдей-Балъкъэр Республикэм Лэжьыгъэмрэ социальнэ

зыужьыныгъэмкIэ и министерствэм къызэрыхилъхьам тету,

Къэбэрдей-Балъкъэр Республикэм щыпсэун папщIэ 2013 гъэм

и IV кварталым цIыхур нэхъ мащIэ дыдэу зыхуей ахъшэр зы-

хуэдизыр ику иту сом 6573-рэ, лэжьэгъуэ ныбжьым ит цIыхум

папщIэ сом 6924-рэ, пенсионерхэм папщIэ сом 5382-рэ, сабий-

хэм папщIэ сом 6495-рэ хъууэ гъэувын.

Къэбэрдей-Балъкъэр Республикэм и

Правительствэм и УнафэщI

ХРАМОВ Константин

ГъуазджэхэмкIэ Кавказ Ищхъэрэ
институтым къыщызэIуах
Щэнхабзэм и илъэсыр

Пшыхьхэр

ÄÔıÛ˝‰˝ IÛ˝ıÛ ‰‡ı˝ Ë‡„˙˝Ê¸‡˘ Â‰Ê‡ÔI˝ Ì˝-
ı˙˚˘ı¸˝Ï ˘ÂÍIÛ˝ÍI‡ «ÒÚIÓÎ ı˙ÛÂÈÏÍI˝». «àÚÓ„Ë
ä‡‚Í‡ÁÒÍÓÈ ‚ÓÈÌ˚ ‚ ÍÓÌÚÂÍÒÚÂ ‰‚ÛÒÚÓÓÌÌËı ÓÚÌÓ-
¯ÂÌËÈ ÓÒÒËÈÒÍÓÈ Ë ÓÒÏ‡ÌÒÍÓÈ ËÏÔÂËÈ» ÁË ÙI˝-
˘˚„˙˝ Á˝IÛ˘I˝ ÚÂÛıÛ‡Û˝ ˘˚Ú‡˘ ä‡‚Í‡Á Á‡Û˝ Á˝-
ËÛı˝ Ï˚ „˙˝Ï ËÎ˙˝ÒË 150-˝ Á˝˚ËÍ˙ÛÏ˝ ÏÛ-
ı¸˝Ê˚ı˝Ï fl¯˝˜‡ „Û„˙ÛÂı¸ı˝Ï˝.

áùïìùëõå ı˝Ú‡˘ ä˙Åä˙ì-Ï, ä˙Åä˙åì-Ï, ÉÛ-
Ï‡ÌËÚ‡ Í˙˝ıÛÚ˝Ì˚„˙˝ı˝ÏÍI˝ ˘I˝Ì˚„˙˝ ËÌÒÚËÚÛÚ˚Ï
˘˚Î‡Ê¸˝ ˘I˝Ì˚„˙˝ÎIı˝.

è˘˚ı¸˝˘ı¸˝Ï É˙Û‡Á‰Ê˝ı˝ÏÍI˝ ä‡‚Í‡Á à˘ı˙˝˝
ËÌÒÚËÚÛÚ˚Ï ˘ÂÍIÛ˝ÍI‡˘ 2014 „˙˝ ì˚ÒÂÈÏ ô˝Ì-
ı‡·Á˝Ï Ë ËÎ˙˝ÒÛ Á˝˚˘‡„˙˝Û‚‡Ï ıÛı‡ı‡ ÍÓÌˆÂÚ. Ä
fl„˙˝‰˝ı‡˘ ËÌÒÚËÚÛÚ˚Ï Ë ÒÚÛ‰ÂÌÚı˝Û Û˚ÒÂÈÔÒÓ, ‰Û-
ÌÂÈÔÒÓ Á˝ÔÂÛ˝ı˝Ï Î‡ÛÂ‡Ú ˘˚ı˙Û‡ı˝Ï.

ÉÛÍ˙ËÌ˝ÊÛ ÂÍIÛ˝ÍI‡ Ô¯˚ı¸˚Ï Í˙Ëı¸˝ÎI‡Ú ä˙Åê-Ï
Ë I˝Ú‡˘ı¸˝Ï Ë Ä‰ÏËÌËÒÚ‡ˆ˝Ï, ä˙Åê-Ï Ë è‡Î‡ÏÂÌ-
Ú˚Ï fl ÎI˚ÍIÛ˝ı˝, è‡‚ËÚÂÎ¸ÒÚ‚˝Ï ı˝Úı˝.

ÅÖäìáÄêéÇù ûÎËÂ.

Илъэс 71-рэ

АДЫГЕЙ. Дыгъуасэ Мей-
къуапэ щызэхэтащ Адыгейр
нэмыцэ-фашист зэрып-
хъуакIуэхэм къызэрыIэ-
щIагъэкIыжрэ илъэс 71-рэ
зэрырикъум теухуа пэкIу.
Абы хэтащ республикэм и
Iэтащхьэ ТхьэкIушынэ
Аслъэнджэрий.

МЕЙКЪУАПЭ дэт мемори-
алым деж щызэхуэсат вете-
ранхэр, дзэм къулыкъу
щызыщIэхэр, хабзэхъумэ
органхэм я лэжьакIуэхэр,
республикэм и гъэзэщIакIуэ,
хабзэгъэув властым и
лIыкIуэхэр, еджакIуэхэмрэ
студентхэмрэ. Хэку зауэш-
хуэм хэкIуэдахэм я фэеп-
лъыр ягъэлъапIэу къызэхуэ-
сахэр дакъикъэкIэ щымащ
икIи МафIэ мыужьыхым деж
удз гъэгъахэр тралъхьащ.

Анэдэлъхубзэм и
дунейпсо махуэ

«ГъащIэм хуэдэу псэущ» са-
бий творчествэмкIэ къалэ

фестиваль мазаем и 21-м
Мейкъуапэ щекIуэкIынущ. Ар
теухуащ ЮНЕСКО-м и уна-
фэкIэ 1999 гъэ лъандэрэ
ягъэлъапIэ Анэдэлъхубзэм и
дунейпсо махуэм.

РЕСПУБЛИКЭМ и щы-
хьэрым дэт курыт еджапIэ
№8-м щекIуэкIыну фестива-
лым хэтынухэм я анэдэлъхуб-
зэр утыку кърахьэну Iэмал
ягъуэтынущ. Ахэр щызэпеуэ-
нущ «Автор усэ», «Вокал»,
«Презентацэ» лIэужьыгъуэ-
хэм. Псалъэм папщIэ, лите-
ратурэр къыхэзыхахэм езы-
хэм я IэдакъэщIэкI, анэдэлъ-
хубзэм хуэгъэпса усэ къе-
джэнущ.

Фестивалым щытекIуахэм
саугъэтхэр иратынущ.

Мазаем
и кIэухым

КЪЭРЭШЕЙ-ШЭРДЖЭС.
Мазаем и кIэухым Архъыз

курортым бгы-лыжэ къалэ
цIыкIу къыщызэIуахынущ.
Абы и мыхьэнэ нэхъыщхьэр
щIымахуэ спорт лIэужьы-
гъуэхэм сабийхэмрэ абыхэм
я адэ-анэхэмрэ дегъэхьэхы-
нырщ.

«КАВКАЗ Ищхъэрэм и ку-
рортхэр» ОАО-м Архъыз
къыщызэIуихыну сабий
бгы-лыжэ къалэ цIыкIум
евро мин 300 текIуэдащ.
Абы и Iуэхутхьэбзэхэр
къэгъэсэбэпыным зы са-
бийм махуэм сом 300
щIитын хуейщ. Илъэситху
ныбжьым щыщIэдзауэ сабий
гупхэм инструкторхэр ядэ-
лэжьэнущ. Утым щаухуэнущ
сабийхэми балигъхэми хуа-
щIа тюбинг трассэхэр.

Бгы-лыжэ къалэ цIыкIур
зыхуеинухэмкIэ къызэзы-
гъэпэщ Sunkid фирмэм и
лIыкIуэ Мельмер Светланэ
зэрыжиIэмкIэ, сабийхэм
хуащIа Iэмэпсымэхэр евро-
пей пщалъэм къитIасэу щы-

тынущ. Урысейм къыщы-
зэIуаха апхуэдэ къалэ
цIыкIухэм, курытхэм еплъыт-
мэ, Архъыз щылэжьэнур
нэхъ гъэщIэгъуэнхэм, турист
нэхъыбэ къезышэлIэнухэм
ящыщщ.

Министрхэр
КъШР-м щызэхуос

2014 гъэр Щэнхабзэм и
илъэсу щытыну къэрал уна-
фэ къащтащ. Абы траухуэ-
нущ Къэрэшей-Шэрджэсым
мазаем и 28-м щекIуэкIыну
КИФЩI-м щэнхабзэмкIэ
и министрхэм я конферен-
цыр.

КОНФЕРЕНЦЫМ хэтхэм я
пленарнэ зэIущIэ мазаем и
28-м екIуэкIынущ. Абы
Iуэхугъуэ куэдым щытепсэ-
лъыхьынущ. Конференц нэ-
ужьым, Щэнхабзэм и илъэ-
сыр Къэрэшей-Шэрджэ-
сым къызэрыщызэIуахым
теухуа гуфIэгъуэ Iуэху-
гъуэхэр Черкесск къалэм
щекIуэкIынущ.

УЭРДОКЪУЭ Женя.

Урысейм Мэкъумэш хозяйствэмкIэ и министерствэм ирищIылIа
зэгурыIуэныгъэм ипкъ иткIэ АПК-м зегъэужьынымкIэ

программэхэм зэгъусэу мылъку хэлъхьэнымкIэ и къалэнхэр
Къэбэрдей-Балъкъэрым зэригъэзэщIар процент 17-кIэщ.

А бжыгъэр къэралым щынэхъ лъахъшэ дыдэщ
Апхуэдэу дыгъуасэ Налшык щыжиIащ

Фёдоров Николай. КъБР-м и Iэтащхьэм и
къалэнхэр пIалъэкIэ зыгъэзащIэ КIуэкIуэ
Юрийрэ УФ-м мэкъумэш хозяйствэмкIэ и
министрымрэ «Дыщэ щхьэмыж» агрокон-
церным щрагъэкIуэкIа зэIущIэм хэтащ
КъБР-м и Парламентым и унафэщIхэр, рай-
он администрацэхэм я Iэтащхьэхэр, мэ-
къумэш предприятэхэмрэ департамент-
хэмрэ я пашэхэр. АПК-м зегъэужьыным-
кIэ Iуэхугъуэ нэхъыщхьэхэм щытепсэлъы-
хьым къыщIэщащ отраслым и щытыкIэр
езыгъэкIэкIуа къытезыгъэзэж теплъэкъу-
кIыныгъэхэр. Къапщтэмэ, 2012 - 2013
гъэхэм Къэбэрдей-Балъкъэрым хэтын ида-
къым мэкъумэш щIапIэхэм псы щIэгъэхьэ-
ным теухуа программэм, абы кърикIуащ
сом мелуан 70-м нэблагъэ къызэрырамы-
тар. Фёдоров Николай и гугъу ищIащ рес-
публикэм и мэкъумэш хозяйствэм щы-
щыIэ кризис Iуэхугъуэхэр къызэнэкIы-
ным, нэхъапэм къащта мэкъумэш про-
граммэхэм зэгъусэу мылъку хэлъхьэным-
кIэ пщэрылъ зыщащIахэр гъэзэщIэным и
телъхьэу зэрыщытым: «Мыхьэнэшхуэ
иIэщ зэфIэгъэкIа мыхъуа Iуэхугъуэхэм,
лъэпощхьэпохэм гу лъыттэным. Дэ дыхьэ-
зырщ фэ куэду икIи фIыуэ дывдэIэпыкъу-
ну. Ауэ Iэмал имыIэу гъэзэщIэн хуейщ
2013 гъэм теухуауэ фэрэ дэрэ зэтщIылIа
зэгурыIуэныгъэр. Абы ипкъ иткIэ фэ япэ
игъэщыпхъэу къэфлъыта проектхэм
папщIэ сом мелуан 317-рэ 900-рэ респуб-
ликэм хухихыну дыкъэвгъэгугъащ. Ды-
къызэрывгъэгугъам тетщIыхьри, сом ме-
лардрэ мелуан 444-рэ мин 790-рэ
къыфхуэдутIыпщащ. ИкIэм-икIэжым сом
мелуан 317-м щыщу КъБР-м хихар про-
цент 17,4-щ. Абы щыгъуэми дэ псалъэкIэ
дызэгурыIуа къудейкъым, атIэ Iэ щIэддзы-
жащ. Дэ къытлъысрати, УФ-м Мэкъумэш
хозяйствэмкIэ и министерствэм процент
91,4-р, нэгъуэщIу жыпIэмэ сом мелардрэ
мелуан 407-рэ, къедгъэутIыпщащ. Хъу-
нукъым, къыхигъэщащ Фёдоровым,
псалъэкIэ укъызэрагъэгугъам папщIэ сыт
щыгъуи яхудэпчых. УФ-м и субъект псо-
ми ящыщу КъБР-м и бжыгъэхэр нэхъ ма-

щIэ дыдэщ. Мылъку зэхэлъхьэм процент
17-кIэ фIэкIа хэмыувэныр, Фёдоровым гу
зэрылъаригъэтащи, къэралым зыщIыпIи
щыщыIэкъым.

Урысейм Мэкъумэш хозяйствэмкIэ и ми-
нистерствэм Iэщ гъэхъунымрэ былым
лъэпкъыфI IуэхумкIэ и департаментым и
унафэщI Лабинов Владимир къыхигъэ-
щащ лы къэлэжьыным хуэунэтIа Iэщ
гъэхъуныр республикэм зэрыщыкIуэцI-
рагъэхуар икIи хуагъэува къалэнхэм зэ-
рыщынэмысар: «Нобэ тлъэгъуа центрыр
(«Дыщэ щхьэмыж» агроконцерн ООО-р)
хуабжьу уегугъумэщ шэ унэтIыныгъэ зиIэ
жэм хъушэ щыгъэшхэнымкIэ селекцэ
центр пашэу щыжыпIэфынур. Ар егъэле-
иныгъэ хэлъу езыхэм зыфIащыжауэ
аращ. ЛыхэкIхэр къэлэжьынымкIэ унэ-
тIыныгъэ зиIэ экономикэ мыхьэнэшхуэ
зэтт программэхэр гъэзэщIэнымкIэ Къэ-
бэрдей-Балъкъэрым и къалэнхэр зримы-
гъэхъулIэфа къудейкъым, атIэ а унэтIы-
ныгъэр нобэкIэ кIуэцIрыхуауэ къэплъытэ
хъунущ».

ЗэIущIэм къыщыхэщащ гъатхасэм
щIидзэн папщIэ республикэм сом мелар-
дым щIигъу щIыхуэу къищтэн зэрыхуейр.
Абы щыгъуэми гъатхэ-губгъуэ лэжьыгъэ-
хэр ирагъэкIуэкIын папщIэ банкхэм фер-
мерхэм иратар зыхуеинум и проценти
10-рщ. А Iуэхугъуэм унафэ тэмэм тещIы-
хьыпхъэщ мазае мазэр иухыхукIэ.
КъБР-м и Iэтащхьэм и къалэнхэр пIалъэкIэ
зыгъэзащIэм жиIащ зэIущIэм зи гугъу
щащIа гугъуехьхэм куууэ зэрыхэплъэнур
икIи хуэфэщэн дерс къызэрыхахынур.

Налшык и япэ лы комбинатым и лэжьа-
кIуэхэу Хэку зауэшхуэм хэкIуэдахэм я фэ-
еплъым зэIущIэм хэтахэм удз гъэгъахэр
тралъхьащ.

ЗэIущIэм и кIэухым федеральнэ минис-
терствэм и Iэтащхьэм КъБР-м и мэкъумэ-
шыщIэ пэрытхэм ведомствэм и дамыгъэ-
хэр яритащ.

Фёдоров Николайрэ КIуэкIуэ Юрийрэ
журналистхэм я упщIэхэм жэуап иратащ.

КъБР-м и Iэтащхьэмрэ Правитель-
ствэмрэ я пресс-IуэхущIапIэ.

Дунейм
щыхъыбархэр

Дунейм
щыхъыбархэр

Щхьэхынэр тэджмэ,
псыбафэр куэд мэхъу.
Щхьэхынэр тэджмэ,

псыбафэр куэд мэхъу.

Зубков Александррэ Воеводэ Алексейрэ.

ДяпэкIэ апхуэдэу
екIуэкI хъунукъым

(КIэухыр. ПэщIэдзэр 1-нэ нап.).

Къэбэрдей-Балъкъэрым и Iэтащхьэм и
къалэнхэр пIалъэкIэ зыгъэзащIэр егъэджэ-
ныгъэм и IэнатIэм хэлъ щыщIэныгъэ инхэми
къытеувыIащ. Нэхъыбэу зи гугъу ищIар
школхэм я щытыкIэмрэ сабийхэм ягъуэт
гулъытэр зыхуэдэмрэщ. Абы зэрыжиIамкIэ,
махуэ зэкIэлъыкIуэхэм Къулъкъужын Ипщэ,
Къулъкъужын Ищхъэрэ, Псыгуэнсу къуажэ-
хэм я курыт еджапIэхэм щыIащ, иужьрей
илъэсхэм абыхэм щызэтрихьа гугъуехьхэм
зыхигъэгъуэзащ.

- Слъэгъуар хэплъэгъуэщ. ИлъэсипщI
бжыгъэ зыбжанэ хъуауэ школхэм псыунэ
хэткъым. Апхуэдиз зэманкIэ сабийхэр бэ-
лыхьым хэзыгъэт еджапIэ унафэщIым сыт
хуэдэ напэ зэрихьэн хуейр? Пэшхэм уэздыгъэ
фIэлъкъым, доскар жьы хъуащи, ущытхэ-
фынкIэ Iэмал иIэкъым. Ар пхъуэжын щхьэкIэ
мылъкушхуэ ухуей? НыбжьыщIэхэм я шы-
нагъуэншагъэри нэхъыфIу къызэрагъэпэ-
щыркъым. СызыщIыхьа пэщIэдзэ классым и
плIанэпэм метр хъуну гъущI папцIэ къыхо-
пIиикI. Ар пыпхыну гугъу? Мы IэнатIэхэр зи
пщэрылъ псоми чэнджэщ фызот щIэх-щIэ-
хыурэ щIыпIэхэм фыкIуэну. Абыхэм щыф-
лъагъунухэм, зи мыхъуми, фи Iуэху еплъы-
кIэхэм зрагъэхъуэжынщ, гупсысэщIэхэм
фыхуашэнщ, фи лэжьыгъэм сэбэп хуэхъу-
ну дерс къыхэфхынщ. Ныкъусаныгъэхэр
къэвмыхутэнумэ, ахэр зи зэраныр, къызы-
хэкI щхьэусыгъуэр зэхэвмыгъэкIынумэ, фы-
щIежьэнур сыт? Данэ лентI плъыжьыр зэпы-
вупщIыну е куейхэм я гъунапкъэхэм махъсы-
мэ фыщефэну ара?! ДяпэкIэ апхуэдэу екIуэкI
хъунукъым. ПшэчынкIэ Iэмал зимыIэ мыхъу-
мыщIагъэхэр къыщыдгъуэта жылагъуэхэм-
рэ школхэмрэ я унафэщIхэр тедгъэкIащ.
Адрей емыгугъухэми къапэплъэр аращ. Рай-
он администрацэхэм я Iэтащхьэхэм зыфху-
зогъазэ ди унафэм фыпэмыплъэу, пIалъэ
кIэщIкIэ щытыкIэр фэ езым зэпкърыфхы-
жыну. Абы щIэзыдзахэр щыIэщи, я жэрдэ-
мыр дыдоIыгъ икIи а Iуэхур и кIэм нагъэсы-
ну дащогугъ, - къигъэлъэгъуащ КIуэкIуэ
Юрий. - Илъэс 32-рэ и пэкIэ Къулъкъужын
къуажэкум деж псым лъэмыжыр щытрих-
ри, унагъуэ 67-м нэблагъэ щхьэхуэ хъуауэ
щытащ. Абы лъандэрэ тхьэусыхафэ дапщэ
ямыгъэшми, нобэр къыздэсым ахэр къра-
дзэркъым. ЗанщIэу вжызоIэ - апхуэдэ мыхъу-
мыщIагъэхэр дяпэкIэ фхуэсшэчынукъым.
ЦIыхухэр зыгъэпIейтейхэр гулъытэншэу
къэдгъанэ хъунукъым, абы нэхърэ нэхъ къа-
лэнышхуи ди пщэм дэлъкъым. Ди унафэхэр
гурыIуэгъуэу щытын хуейщ. ЦIыхухэр къыт-
хуэмыарэзымэ, абы кърикIуэнкIэ хъунум
фIыуэ дыщыгъуазэщ. Я дзыхь къыдагъэзын
щхьэкIэ, бэм я пащхьэм щытхь жэуапыр
дгъэлъэщыпхъэщ икIи пэжым ткIийуэ дыте-
тын зэрыхуейр фигу къызогъэкIыж.

КъБР-м и Iэтащхьэм и къалэнхэр пIалъэкIэ
зыгъэзащIэм къигъэлъэгъуащ цIыхухэм я
пщIэмрэ я дзыхьымрэ къалэжьыжыну къа-
зэрыпэщытыр, ПравительствэщIэм ар зэры-
хузэфIэкIынур и фIэщ зэрыхъур, апхуэдэу
абы щIэуэ хагъэхьахэм ехъуэхъуащ я мурад-
хэм лъэIэсыну, я IэнатIэхэм ехъулIэныгъэ нэ-
рылъагъухэр щаIэну.

Къэбэрдей-БалъкъэрымкIэ федеральнэ
инспектор нэхъыщхьэр щIыгъуу КIуэкIуэ
Юрий щIэкIыжа нэужь, Правительствэм и
япэ зэIущIэм Iуэхугъуи 8 щызэпкърахащ. Ар
иригъэкIуэкIащ республикэм и премьер-ми-
нистр Храмов Константин.

Экономикэ зыужьыныгъэмкIэ министр
Мусуков Алий къыхилъхьэри, зэхыхьэм щы-
хэплъащ «2014 гъэм, апхуэдэу 2015, 2016
гъэхэм Къэбэрдей-Балъкъэрым мурад пыу-
хыкIам тещIыхьа и республикэ инвестицэ
программэм и IуэхукIэ» КъБР-м и Прави-
тельствэм и унафэм и проектым. Абы зэры-
жиIамкIэ, программэр гъэзэщIэным мы
илъэсым республикэ бюджетым сом мелуан
814-рэ щыхухахащ икIи объект 79-м трагуэ-
шащ. Процент 45-р-сом мелуан 360-р -
узыншагъэр хъумэным, процент 20-р - сом
мелуани 165-р - егъэджэныгъэм, процент
15-р - сом мелуани 127-р - спортым, про-
центи 7-р - псы кIуапIэхэмрэ гуэшыпIэхэмрэ,
проценти 5-м нэблагъэр газкIэ къызэгъэ-
пэщыным и Iуэхум халъхьэнущ.

- Апхуэдэ щIыкIэкIэ, федеральнэ мылъкуу
сом меларди 2,5-м нэс тхузэщIэгъэуIуэнущ
икIи абыхэм я хьэкъкIэ, объект 65-рэ мы
гъэм хьэзыр тщIыну ди мурадщ, - къигъэлъэ-
гъуащ министрым.

Мусуков Алий жиIам арэзы техъуэри, зэ-
хуэсахэм ар унафэкIэ къащтащ.

Зэхыхьэм Правительствэм и языныкъуэ
унафэхэр щакъутэжащ, Къэбэрдей-Балъ-
къэрым и къэрал хъыбарегъащIэ Iэмал щхьэ-
хуэхэр къызэрагъэсэбэпыну щIыкIэр ща-
гъэбелджылащ, «КъБР-м Административнэ
къуаншагъэхэмкIэ и кодексым», республи-
кэм и къэрал граждан къулыкъум и IуэхукIэ
законым зэхъуэкIыныгъэхэр хэлъхьэным
теухуа проектхэм щыхэплъащ.

Храмов Константин зэхуэсахэм ягу къи-
гъэкIыжащ муниципальнэ районхэмрэ къа-
лэхэмрэ я Iэтащхьэхэм я отчетхэм гъатхэ-
пэм и 1-м щегъэжьауэ зэредэIуэнур икIи абы-
хэм жэуаплыныгъэ хэлъу зыхуагъэхьэзыры-
ну къыхуриджащ.

ЗэIущIэм хэтащ КъБР-м и Парламентэм и
Тхьэмадэ Чеченов Ануар, Правительствэм и
УнафэщIым и къуэдзэхэу Алътуд Юрий,
Уянаев Казым, Марьяш Иринэ, Фырэ Рус-
лан, къалэ, район администрацэхэм, къэрал
комитетхэм я Iэтащхьэхэр, ирагъэблэгъа
къулыкъущIэхэр.

ХЬЭЖЫКЪАРЭ Алик.

(КIэухыр.(КIэухыр.(КIэухыр.(КIэухыр.(КIэухыр.
ПэщIэдзэр 1-нэ нап.).ПэщIэдзэр 1-нэ нап.).ПэщIэдзэр 1-нэ нап.).ПэщIэдзэр 1-нэ нап.).ПэщIэдзэр 1-нэ нап.).

Тхыгъэм къыщыгъэлъэ-
гъуащ: «ЕгъэджэныгъэмкIэ
IуэхущIапIэхэр IэщIагъэлI-
хэмкIэ къызэгъэпэщыныр
Урысей Федерацэм иригъэ-
кIуэкI къэрал социальнэ поли-
тикэм и унэтIыныгъэ нэхъыщ-
хьэхэм ящыщщ. Егъэджэ-
ныгъэмкIэ стандартыщIэхэр
къагъэсэбэпу зэрыщIадзам,
егъэджэныгъэм и IэнатIэм и
лэжьэкIэм иужьрей илъэсхэм
зэрызихъуэжам, абы иджы-
рей Iэмэпсымэхэр къыIэры-
хьэу икIи иджырей технологи-
ехэр къигъэсэбэпу зэрыхуе-
жьам къыхэкIыу нэрылъагъу
къэхъуащ еджапIэхэр зи Iэ-
щIагъэм хуэIэзэ лэжьакIуэ-
хэм зэрахуэныкъуэр.

Федеральнэ бюджетым,
Урысей Федерацэм и су-
бъектхэм я бюджетхэм я ахъ-
шэкIэ лажьэ еджапIэ нэ-
хъыщхьэхэр къэзыухыу педа-
гог IэщIагъэ зыгъуэтахэр езы-
хэр зыхуеджа IэщIагъэмкIэ
щымылажьэ куэдрэ къохъу.
АтIэми къуажэхэм апхуэдэ
IэщIагъэлIхэр яхурикъур-
къым».

Апхуэдэ гугъуехьхэр Къэ-
бэрдей-Балъкъэр Республи-
кэм и мызакъуэу, Урысей Фе-
дерацэм и адрей субъектхэ-

Иужьрей зэманым мыхьэнэ зиIэ, гулъытэ зыхуащIщ
къэрал Iуэхутхьэбзэхэр электроннэ щытыкIэм иту зэфIэ-
хыныр. Къэрал кIуэцI IуэхухэмкIэ министерствэм щекIуэ-
кIа зэIущIэри зытраухуар аращ. Полицейхэм лицензэ-хуит
зыщI IэнатIэм, Къэрал автоинспекцэм, ХъыбарегъащIэ
центрым, плъыр частхэм зэфIагъэкI Iуэхутхьэбзэхэм
къызэхуэса журналистхэр щыгъуазэ ящIащ.

КъБР-мкIэ МВД-м и ХъыбарегъащIэ центрым и IэнатIэм
унафэщIым и къуэдзэ подполковник Ермаков Василий
зэрыжиIамкIэ, иджыпсту абыхэм къэрал Iуэхутхьэбзэу
5 зэфIах. Ахэр нэхъыбэу зыхуэунэтIар справкэ зэмылIэу-
жьыгъуэхэр ятынырщ. ИпэкIэ зебгъэтх хъунущ 49-54-90
телефонымкIэ упсалъэу. Ар щыгъуазэ ящIынущ, справ-
кэр къратын папщIэ зыхуеину дэфтэрхэм, къыщыIахы-
ну, щратыну, а Iуэхугъуэхэр щызэфIахыну зэманым. Ап-
хуэдэуи а хъыбарым ущеплъ хъунущ КъБР-мкIэ МВД-м и
сайтым: www.07.mvd.ru.

Ермаковыр щхьэхуэу къытеувыIащ цIыхухэм я фIэфIы-
ныгъэкIэ дактилоскопие егъэтхынымкIэ къэрал Iуэхутхьэ-
бзэм и мыхьэнэм. Абы зэрыжиIамкIэ, ар псом япэу дэт-
хэнэми и сэбэп зыхэлъырщ. ГъащIэм къыщохъу цIыхум и
акъылыр щыфIэкIуэд, насыпыншагъэхэм я лей къащы-
техьа щытыкIэ къыщихутэ икIи дэфтэрыншэу ахэр хэтми
пхузэхэгъэкIынукъым. Апхуэдэхэм деж дактилоскопие
хъыбарыр уасэ зимыIэ дэIэпыкъуныгъэщ.

Зи гугъу тщIа дактилоскопие Iуэхутхьэбзэм сыхьэт нэ-
хъыбэ текIуэдэнукъым икIи Урысей МВД-м и щIыналъэ
органым и дэтхэнэ район IуэхущIапIэми щызэфIах.

КъБР-мкIэ МВД-м лицензэ-хуит зыщI лэжьыгъэмрэ
щхьэзакъуэ детектив, хъумакIуэ лэжьыгъэм кIэлъыплъы-
нымкIэ центрым и инспектор полицэм и лейтенант Ез-
дэч Артур зэрыжиIамкIэ, я IэнатIэм граждан къулыкъу
Iэщэр зегъэкIуэным теухуа къэрал Iуэхутхьэбзэ 25-рэ зэ-
фIех. Дэтхэнэ гражданиным е юридическэ лицом къэ-
рал, муниципальнэ порталым зыщригъэтха нэужь, элек-
троннэу Iуэхутхьэбзэр зыIэригъэхьэну Iэмал игъуэтынущ.
Абы къызэрыхигъэщамкIэ, цIыхухэм я Iуэху еплъыкIэр
къалъытэри, КъБР-м щыIэ МВД-м и лицензэ-хуит зыщI
IэнатIэм и лэжьыгъэр ирагъэфIэкIуащ, лъэIукIэ закъыхуэ-
зыгъазэхэр щрагъэблагъэ махуэхэмрэ сыхьэт бжыгъэм-
рэ хагъэхъуащ.

 Псалъэмакъым къыпызыща, КъБР-м щыIэ МВД-м и
УГИБДД-м кIэлъыплъыныгъэмкIэ и къудамэм къалэн
хэхахэмкIэ и инспектор полицэм и майор Кучмезов Дмит-
рий къэрал Iуэхутхьэбзэхэр электрон щытыкIэм иту
цIыхухэм яхуэщIэным и мурад нэхъыщхьэхэм ящыщу къи-
гъэлъэгъуащ ахэр нэхъ тынш, зэману текIуадэр нэхъ мащIэ
щIыныр.

Мы зэманым Къэрал автоинспекцэм и IэнатIэхэм авто-
мототранспортхэр тхын, экзаменхэр къаIыхын, шофер
тхылъхэр тын, гъуэгум зэрыщызекIуэ хабзэм ехьэлIа ад-
министративнэ хабзэр къызэпызыудам теухуа хъыбар-
хэр яIэрыгъэхьэн Iуэхутхьэбзэхэр зэфIах.

Кучмезовым къызэрыхигъэщамкIэ, Iуэхутхьэбзэхэр
электроннэу зыIэрыгъэхьэным республикэм кIуэ пэтми
зыщеубгъу. Нэгъабэ зыуэ щыт порталымкIэ ГИБДД-м и
IэнатIэхэм регистрацэ IуэхумкIэ Iуэхутхьэбзэ 769-рэ
зэфIагъэкIамэ, дызыхыхьа илъэсым ар 343-м нэсащ.

КъБР-м щыIэ МВД-м и плъыр частым и унафэщI поли-
цэм и подполковник ГъукIэжь Олег щыгъуазэ дызэри-
щIащи, лъэIу тхылъхэр, хъыбархэр, абы къэхъукъащIэхэм,
щIэпхъаджагъэхэм теухуахэри хыхьэу, иджы къэрал Iуэху-
тхьэбзэхэмкIэ зыуэ щыт порталымкIэ ебгъэхь хъунущ.
АрщхьэкIэ, цIыхухэм я нэхъыбэм къэрал кIуэцI IуэхухэмкIэ
органхэм 02 телефонымкIэ зыхуагъазэмэ нэхъ къащтэ.
Абы и щхьэусыгъуэр, цIыхухэр щытыкIэ гугъум къихутэ-
мэ, Интернетыр къагъэсэбэпыну сыт щыгъуи Iэмал зэ-
рамыIэрщ. Псоми ящIэ, телефон номерым упсэлъэныр е
нэхъ гъунэгъу къэрал кIуэцI IуэхухэмкIэ IэнатIэм зыхуэб-
гъэзэныр нэхъ тыншщ.

ГъукIэжьым къызэрыхигъэщащи, ирехъу ар Интернет,
02 е дзыхь зрагъэз телефон, езым и щхьэкIэ, дэIэпы-
къуэгъу хуэныкъуэу, е къэхъукъащIэм, щIэпхъаджагъэ
зэралэжьам теухуауэ гражданиным полицэм зыхуигъа-
зэмэ, зэгъэтIылъэкI щымыIэу гулъытэ хуащI.

Брифингым къызэрыщагъэлъэгъуащи, КъБР-м щыIэ
МВД-м зэкIэ электрон щытыкIэм иту къэрал Iуэхутхьэбзэ
20-м щIигъу зэфIех. ЦIыхухэм я дежкIэ нэхъ тыншу щы-
тын папщIэ министерствэм и сайтым «Къэрал Iуэхутхьэ-
бзэхэр электрон щытыкIэм иту» Iыхьэ иIэщи, республи-
кэм къэрал кIуэцI IуэхухэмкIэ и органхэм я IэнатIэхэм зэ-
фIагъэкI Iуэхутхьэбзэхэм гукъыдэж зиIэ дэтхэнэми щы-
гъуазэ зищIыфынущ.

УЭРДОКЪУЭ Женя.

Iуэхутхьэбзэ 20-м
щIигъу зэфIех

Афганистаным советыдзэ-

хэр къызэрырашыжрэ илъэс

25-рэ щрикъу махуэм ди рес-

публикэм и къалащхьэм

Iуэхугъуэ зыбжанэ щекIуэ-

кIащ. Абыхэм ящыщ зыуэ

щытащ «Ди къалэныр дгъэ-

зэщIащ» къыхуеджэныгъэм

щIэту, Налшык дэт Лъэпкъ

музейм къыщызэIуаха гъэ-

лъэгъуэныгъэр.

А IУЭХУГЪУЭМ иращIэ-

кIа зэхыхьэм кърихьэлIащ

Къэбэрдей-Балъкъэрым и

Правительствэм и Унафэ-

щIым и къуэдзэ Фырэ Руслан,

Парламентым ЩIалэгъуа-

лэм, жылагъуэ зэгухьэныгъэ-

хэм, цIыхубэ хъыбарегъащIэ

IэнатIэхэм я IуэхухэмкIэ и

комитетым и унафэщI Хьэщ-

хъуэжь Татьянэ, КъБР-м

ЦIыхухэм я хуитыныгъэхэр

хъумэнымкIэ и уполномо-

ченнэ Зумакулов Борис, ве-

теранхэм я Налшык къалэ

советым и тхьэмадэ Абдул-

лаев Мустэфа, Афганиста-

ным щызэуахэр, абыхэм я

Iыхьлыхэр, нэгъуэщIхэри.

- Нобэ къызэIутх гъэлъэ-

гъуэныгъэм фэ гу щылъыф-

тэнущ Афганистаным ще-

кIуэкIа зауэм теухуа сурэт-

хэмрэ тхылъхэмрэ, ди зауэлI-

хэм зэрахьэу щыта Iэщэ-фа-

щэхэм, нэгъуэщIхэми, - жи-

Iащ Фырэ Руслан, зэхыхьэм

и пэщIэдзэм къыщыпсалъэм.

- Мыбдежым щыфлъагъу

хьэпшыпхэм я нэхъыбапIэм

даIуплъэну хуитыныгъэ къы-

Электросетхэр

ПсэупIэ унэхэмрэ фэтэр-
хэмрэ мафIэсу къыщыхъум
зэрыхэхъуэм къыхэкIыу,
Прохладнэ къалэм цIыху-
хэм зэуIуу социальнэ Iуэху-
тхьэбзэхэр щыхуащIэ и цен-
трымрэ МЧС-м и щIыналъэ
къудамэм и лIыкIуэхэмрэ зи
ныбжь хэкIуэтауэ, ныкъуэ-
дыкъуэу центрым щатхахэр
мафIэсым зэрыхуэсакъып-
хъэм хагъэгъуазэ. Мазэм
къриубыдэу ахэр я учетым
щыту 648-м щIигъум якIэ-
лъыплъынущ, унагъуэ кIэ-
рыутIыпщу, щхьэемыгугъуу
103-рэ зэщIагъэхьэнущ,
мафIэс шынагъуэншагъэм
теухуа дерсхэр щатынущ,
псэупIэхэм я щытыкIэр
къапщытэнущ, зыщIэуп-
щIэхэр хузэпкърахынущ,
зэрыгъуэзэну тхылъ щхьэ-
хуэхэр хуагуэшынущ.

Центрым и унафэщI Са-
сыкъ Надеждэ зэрыжиIам-
кIэ, мы Iуэхугъуэр зэпымыу-
уэ ирагъэкIуэкI. Зи ныбжь
хэкIуэтахэм якIэлъыплъ
IэщIагъэлIхэр илъэс къэс хэ-
хауэ зэрырагъаджэм фIы
кърокIуэ, нэхъыжьыфIхэм
я унагъуэхэм щIэщхъу къы-
щагъэхъуркъым.

ми зэрыщыIэр къыхигъэ-
щхьэхукIри, Дадэ МуIэед
жиIащ:

- Дэ къыхыдолъхьэ профес-
сиональнэ курыт щIэныгъэ,
профессиональнэ щIэныгъэ
нэхъыщхьэ федеральнэ бюд-
жетым, Урысей Федерацэм и
субъектхэм я бюджетхэм я
ахъшэкIэ зрагъэгъуэту педа-
гогыу къэзыухахэр а IэнатIэм
илъэсищ нэхърэ мынэхъ ма-
щIэкIэ щылэжьэну зэракъа-
лэныр законкIэ щIагъэбыдэ-
ну. А щIыкIэм тету, феде-
ральнэ унафэщIхэм защIы-
хуэдгъазэм и мурад нэхъыщ-
хьэр IэщIагъэлI ныбжьыщIэ-
хэр егъэджэныгъэмкIэ Iуэху-
щIапIэхэм ешэлIэнырщ.

ИщхьэкIэ къыщыгъэлъэ-
гъуа законопроект псори зэ-
ман благъэм къриубыдэу зэ-
лэжьынухэм я планым хагъэ-
хьащ икIи ахэр къазэрыщы-
хъур къыхалъхьэн папщIэ зы-
хуэфащэ IуэхущIапIэхэм я
унафэщIхэмрэ депутатхэмрэ
хуагъэхьащ.

Парламент зэхуаку лэжьы-
гъэм хиубыдэу президиумым
и зэIущIэм щыхэплъащ УФ-
м и субъект зэмылIэужьы-
гъуэхэм я парламентархэм
законхэр къэщтэным теу-
хуауэ къыхалъхьа жэрдэм
зыбжанэм.

Депутатхэм зэакъылэгъуу

Iэ яIэтри, экологиер хъумэ-
ным, щIыуэпсыр зэгъэзэхуауэ
къэгъэсэбэпыным, дыкъэ-
зыухъуреихь дунейр хъумэ-
ным и лъэныкъуэкIэ куэд зэ-
рызэфIагъэкIам папщIэ
КъБР-м ЩIыуэпс хъугъуэ-
фIыгъуэхэмрэ экологиемкIэ и
министерствэм и лэжьакIуэ-
хэу министрым и къуэдзэ -
къэрал экологие кIэлъып-
лъыныгъэмрэ щIыуэпсыр зэ-
гъэзэхуауэ къэгъэсэбэпы-
нымкIэ департаметым и уна-
фэщI Ацкъан Ратмир, эколо-
гие экспертизэмкIэ, дыкъэ-
зыухъуреихь дунейр къызэ-
рагъэсэбэпым и мардэхэмкIэ,
кIэрыхубжьэрыхухэр зехьэ-
нымкIэ къудамэм и унафэщI
Зайцевэ Иринэ, мэкъумэш
хозяйствэм зегъэужьынымкIэ
зэфIэкIышхуэ къызэрагъэ-
лъэгъуам папщIэ «Ленинцы»
мэкъумэш кооперативым и
лэжьакIуэхэу автогаражым и
шофер Горбулин Владислав,
джэд фермэ №2-м и джэ-
дыхъуэ Токаревэ Людмилэ
сымэ КъБР-м и Парламентым
и ЩIыхь тхылъыр иратащ.

Депутатхэм унафэ къащ-
тащ КъБР-м и Парламентым
и зи чэзу зэIущIэр мазаем и
27-м зэхуэгъэсыным теу-
хуауэ.

КъБР-м и Парламентым иКъБР-м и Парламентым иКъБР-м и Парламентым иКъБР-м и Парламентым иКъБР-м и Парламентым и
пресс-IухущIапIэ.пресс-IухущIапIэ.пресс-IухущIапIэ.пресс-IухущIапIэ.пресс-IухущIапIэ.

Гъэлъэгъуэныгъэ

дэзытар а зауэм щыIахэмрэ

абыхэм я Iыхьлыхэмрэщ.

Абыхэм фIыщIэ яхуэтщIу,

яжыдоIэ: «Апхуэдэ гуауэрэ

гуныкъуэгъуэрэ афIэкIа зы-

мылъагъун Тхьэм псори

дищI!»

Фырэ Руслан щхьэхуэу

къытеувыIащ а махуэм и япэ

Iыхьэм Налшык дэт Дэшхуей

хадэм щекIуэкIа пэкIум

цIыху Iув къызэрекIуэлIар

Правительствэм хэтхэм я

гуапэ зэрыхъуам. ИкIи ар и

щыхьэту къилъытащ мыбы

хуэдэ хэкупсэ-гъэсэныгъэ

мыхьэнэ зиIэ Iуэхугъуэхэм

республикэм ис цIыхухэм

хуащI гулъытэм аргуэру зэ-

рызыкъиужьыжым.

- Иджыблагъэ пкърыуп-

щIыхьат а лъэхъэнэ жыжьэм

советыдзэм къыпэщIэувауэ

щыта афган биидзэм и зэхэ-

шакIуэу щыта гуэрхэми,

абыхэм къатыжа жэуапыр

телъыджэщ, - жиIащ къыкIэ-

лъыкIуэу псалъэ зрата Аб-

дуллаев Мустэфа. - «Фи къэ-

ралым дэ ттеухуауэ игу

илъым зыри хэтщIыкIыртэ-

къым. Аращ дынывэзэуэн

хуей щIэхъуам и щхьэусы-

гъуэ нэхъыщхьэри»…

Советыдзэм хэтахэм а щIы-

налъэм къранащ къалэ-

быдапIэ цIыкIуу 179-рэ,

Iэщэ-фащэ фэилъхьэгъуэ зэ-

мылIэужьыгъуэу куэд, дзэ

кърашыжар мази 3-кIэ зыху-

рикъуну щыта ерыскъыхэкI-

хэр, лъэмыжхэр, губгъуэ нэ-

щIым щыпхраша гъуэгухэр,

гъэсыныпхъэ гъэтIылъыгъэ-

хэр, нэгъуэщI Iэджи.

- Нобэ мыбдежым къыщы-

зэхуэсахэм КъБР-м и Парла-

ментым къыбгъэдэкIыу фIэ-

хъус гуапэ фызох! Къищы-

нэмыщIауэ, Афганистаным

щызэуахэм фи махуэ лъа-

пIэмкIэ дынывохъуэхъу! -

жиIащ иужькIэ псалъэ зрата

Хьэщхъуэжь Татьянэ. - Дигу

къыдогъэкIыж икIи къытед-

гъэзэжурэ аргуэру фIыщIэ

лей яхудощI а лъэхъэнэм

Афганистаным щекIуэкIа

зауэм и IэнатIэ зэмылIэу-

жьыгъуэхэм пэрыту, я пщэ

къыдэхуэ къалэнхэр псэе-

мыблэжу щезыхьэкIа зауэлI-

хэм, офицерхэм, дохутыр-

хэм, чэнджэщакIуэхэм, нэ-

гъуэщIхэми. ЗэрытщIэщи, а

зауэм зи Iыхьлы хэкIуэдахэ-

ри щыIэщ. Абыхэм я дежкIэ,

ар гум телъ уIэгъэ мыкIыжщ.

СССР-у щыта ди къэралыш-

хуэм и цIыху мин 15-м щIи-

гъум Афганистаным я щхьэр

щыхалъхьащ, Къэбэрдей-

Балъкъэрым икIа 55-ри

яхэту.

Зэхыхьэр ягъэдэхащ Нал-

шык дэт ГъуазджэхэмкIэ

Кавказ Ищхъэрэ институ-

тым и студентхэм. Ахэр къе-

джащ Афганистаным щекIуэ-

кIа зауэм теухуа усэхэм.

ИужькIэ Налшык дэт Кон-

церт гъэлъэгъуапIэм и пэ-

шышхуэм Афганистаным

щызэуахэмрэ я Iыхьлыхэмрэ

ягъэлъэпIащ.

КЪУМАХУЭ Аслъэн.

«Кавказ Ищхъэрэм и
МРСК» ОАО-м и Къэбэр-
дей-Балъкъэр къудамэм
и энергетикхэм Шэджэм
районым щыщ унагъуэ
псоми къызэралъытэ
Iэмэпсымэхэр хуагъэу-
ващ. Иджы счетчик ми-
нибгъум къагъэлъагъуэ-
хэр щIыналъэм и электро-
сетхэм я компьютерым
хъыбархэр щызэхуахьэс и
сервер центрым нэгъабэ
лъандэрэ щызэхуагъакIуэ.

ИДЖЫРЕЙ IэмэпсымэщIэ-
хэм хуэдэу 600 Лэскэн рай-
оным хыхьэ Хьэтуей къуажэм щыщ уна-
гъуэхэми хуагъэуващ.

Электрокъарур коммерцэ учет зэращI ав-
томатизированнэ Iэмалым (АСКУЭ) зегъэу-
жьыным тещIыхьа программэр щIыналъэ
къудамэм егъэзащIэ. КъищынэмыщIауэ,
Iэмэпсымэхэм къагъэлъагъуэхэр GPRS сиг-
налымкIэ хъыбархэр щызэхуахьэс центрым
езытыну пункт 90 трансформатор подстанц
тетыпIэхэм щызэтраухуащ. СчетчикыщIэ-
хэр зэрагъэувым къыдэкIуэу, жьы хъуа ток

кIапсэу километр 41-рэ фэ
зытелъым хуэдэкIэ яхъуэ-
жащ. Абы электрокъа-
рукIэ къызэрызэрагъэпэщ
щIыкIэр иригъэфIэкIуэ-
нущ, ядыгъур игъэмэ-
щIэнущ. АСКУЭ Iэмалыр
Шэджэм районым щызэте-
ухуэным пыщIа лэжьыгъэ
псори гъатхэпэм и 1-м ири-
хьэлIэу яухынущ. Токыр
къэзыгъэсэбэпхэм хуагъэ-
ува счетчикыщIэхэм ятеу-
хуа хъыбархэр куей элек-
тросетхэм хъыбархэр щы-
зэхуахьэс я серверхэм
иралъхьэнущ.

Энергетикхэм къызэралъытэмкIэ, иджы-
рей счетчикхэр зэрагъэувым и фIыгъэкIэ,
токыу ягъэкIуэщIыр кIэлъыплъыныгъэ
ткIийм яхущIэгъэувэнущ, дэтхэнэми къигъэ-
сэбэпыр зыхуэдизыр зэщхьэщыхауэ къа-
хуэщIэнущ, ар зыдыгъухэр къахущIэгъэщы-
нущ.

«Кавказ Ищхъэрэм и МРСК» ОАО-м и
Къэбэрдей-Балъкъэр къудамэм и

пресс-IуэхущIапIэ.

Ядыгъур мащIэ мэхъу

Къэрал
IуэхущIапIэхэм

Гу зылъытапхъэ

Сурэтхэр Къарей Элинэ трихащ.

Сурэтыр Iэхъуэбэч ХьэзрэIил трихащ.

Ныбжьэгъум и псалъэ

Àêú Ìóõüýðáý÷
òåóõóà ãóêúýêIûæõýð
Псэужамэ, щIышылэм

и 18-м илъэс 65-рэ ири-
къуат КъБР-м щIыхь зи-
Iэ и артист, Абхъазым и
цIыхубэ артист Акъ Му-
хьэрбэч Угъурлы и
къуэр.

Мухьэрбэч и ныбжьэ-
гъуфIу щытахэм уащеп-
салъэкIэ, я  гукъэкIыж-
хэр щызэхэпхкIэ, ахэр
зытепсэлъыхь артист
телъыджэр уи пащхьэм
исым хуэдэу уабгъэ-
дэсщ. ЦIыхум и цIэр жа-
Iэху псэущ. Фи пащхьэ
идолъхьэ Акъ Мухьэрбэч
и ныбжьэгъу пэжу щы-
та, Куэш-Хьэблэ къуа-
жэм щыщ Амирокъуэ
Мухьэмэд (Бэдуникщ
псоми къызэрацIыхур) и
гукъэкIыжхэр.

ЗЫ ПСАЛЪИ яку къыдэмыхуэу, зэныбжьэ-
гъуфIу зэрыцIыкIу лъандэрэ къызэдекIуэ-
кIащ Мухьэрбэчрэ Бэдуникрэ.

КъШР-м щыпсэу, ныбжь гуэр къэзыгъэщIа-
хэм ящыщу хэт зымыщIэжыр Куэш-Хьэблэ
къуажэм театрыр къыщыкIуэкIэ Мухьэрбэч
Бэдуник и цIэр къигъэсэбэпу зэрыщытар?!
Апхуэдэ щапхъэ куэд езы Амирокъуэми,
къуажэдэсхэми зэпеуэу къыбжаIэжыфы-
нущ.

Мухьэрбэч и шыпхъу нэхъыжьыр Бэдуник-
хэ я гъунэгъу нысэт. Арати, и шыпхъум я
деж лъагъунлъагъу къакIуэурэ сабий щIыкIэ
ныбжьэгъушхуэ зэхуэхъуат Бэдуникрэ
Акъымрэ.

- Дэтхэнэ зы щIалэ цIыкIуми хуэдэу, ди
зэбэныным, зэпщэфыIэным гъунэ иIэтэ-
къым, - и сабиигъуэ жыжьэм хоплъэж Бэ-
дуник. - Апхуэдэ ди зы зэзауэ гуэрым Хьэбэ-
чэ (арат Мухьэрбэч сызэреджэр) сеуэри, и
щхьэ щIыбым дыркъуэ теслъхьауэ щытащ.
Нобэр къыздэсами, абы сегупсысыхукIэ,
сщIа мыхъумыщIагъэм си гур ехуз…

ЦIыкIу щIыкIэ спортым дихьэхауэ къэтэ-
джа щIалитIыр зэгъусэу, нэгъуэщI я ныб-
жьэгъу щIалэхэри ящIыгъуу, Карачаевск
къалэм дэт пединститутым и спорт факуль-
тетым физкультурэмкIэ и къудамэм 1969
гъэм щIэтIысхьащ.

- Хьэбэчэ нэхъ щIалэ зэкIуж ди псыхъуэм
дэсакъым жысIэмэ, сыщыуэнукъым, - жеIэ
Бэдуник. - 1957 гъэм институтыр къызэры-
зэIуахрэ абы щIэтIысхьахэм Хьэбэчэ экза-
менхэм къыщихьа баллхэм нэхъыбэ къэ-
зыхьа яхэтакъым. И хьэлъагъыр килограм-
ми 120-рэ хъууэ, сантиметри 190-кIэ дэ-
лъейрт! АпхуэдизкIэ а щIалэр къарууфIэти,
Iэчлъэчти.

Зы илъэс дызэдеджауэ щIалэм и псэр зы-
хэлъ IэщIагъэм зритыжыну мурад ищIащ -
Тбилиси къалэм дэт Театр институтым
щIэтIысхьащ. ЦIыхухэм яфIэтелъыджэу,
Хьэбэчэ занщIэу етхуанэ курсым хагъэтIыс-
хьат. Пэжыр жыпIэнумэ, ар щIебгъэджэни
щыIэтэкъым. Тхьэшхуэм къыхилъхьауэ ар-
тистыныр и лъым хэлът, уеблэмэ къебэ-
кIырт.

Ар япэ щIыкIэ къэрэшей гупым хагъэ-
тIысхьэри, абыхэм ящIыгъуу еджащ.
IэщIагъэ къыхихам зэрыхуэIэзэр кърагъэ-
лъагъуэу «категорие» ятырти, Акъым япэ
нагъыщэ къыщратам, илъэситху хъуауэ
еджэхэм ещанэт къалъэщыфар! Абы
щыгъуэм Хьэбэчэ илъэс иримыкъут актёр
IэщIагъэм зэрыхуеджар.

«Зы махуэм экзамен 38-рэ стыфащ!» - жери
тхыгъэ къысхуигъэкIуауэ щытащ. Къигъэ-
щIа мыгъуэри апхуэдиз илъэс бжыгъэщ...

ИужькIэ, адыгэ труппэм хагъэхьэжри,
абыхэм къадиухыжащ.

Бэдуник къыхегъэщ Мухьэрбэч узыфIэмы-
кIыжыну акъылыфIэу, адыгэ хъыбарыжь-
хэр фIыщэу ищIэу зэрыщытар.

- УмыгъэщIэгъуэн плъэкIыртэкъым адыгэ
хъыбарыжьу абы жиIэжыр, - къыпещэ ди
псэлъэгъум. - Лъэпкъ зэхэдз ищIтэкъым. Ауэ
езыр къызыхэкIа адыгэ лъэпкъым фIылъа-
гъуныгъэу хуиIэр зыхуэбгъэдэн щыIэтэ-
къым.

Хуабжьу фIэфIу, и псэм
зэрыдыхьэр, и гур зэры-
хэщIыр къыуигъащIэу
анэгум теухуа хъыба-
рыжьхэр жиIэжырт.

Карачаевск дыщызэ-
деджа зэманым, институ-
тым а лъэхъэнэм щеджа
нэрыбгэ мини 3-м, фи
фIэщ фщIы, Акъыр къа-
хэщырт. Ар фIыуэ къызэ-
ралъагъур зыхуэбгъэдэ-
ныр сщIэркъым, апхуэ-
дизкIэ псори къыхуэгуа-
пэти. НэгъуэщI лъэпкъ
къыхэкIахэр «Мишэт»
къызэреджэр.

Институтым щIэс адыгэ
щIалэгъуалэм пщыхьэ-
щхьэкIэ джэгу тщIырт.
Абдежми мо щIалэ Iэпкъ-
лъэпкъ зэкIужыр утыкум
ирагъэкIыртэкъым, сыт и
лъэныкъуэкIи къытхэлы-

дыкIырт.
Гу къабзэт, творческэ акъылышхуэ зыб-

гъэдэлъ, зыужьыныгъэшхуэ зиIэ артист те-
лъыджэт. Дакъикъэ бжыгъэкIэ усэ гъэщIэ-
гъуэн зэхилъхьэ-            нут, зызыпимы-
щIыжыф цIыху щыIэтэкъым. Брежнев
къэтэджыжауэ къопсалъэ къыпщыхъунт,
Хьэбэчэ абы щызэпищIыжкIэ…

Бэдуник игу къегъэкIыж Мухьэрбэч зыхэт
спектаклхэр я къуажэм щагъэлъэгъуэну
къыщыкIуэкIэ, клубым тlысыпIэ дэнэ къэ-
на, щытыпIи имыIэжу пэшым цIыхур щIэз
хъууэ зэрыщытар. ЦIыхуцIэ зиIэм я ма-
хуэщIт, Iуэхуи дэлъи къагъэнэнут Хьэбэчэ
къуажэм къакIуэу зэхахамэ. Уеплъ, уедаIуэ
пэтми зыщыбгъэнщIыртэкъым...

 Адыгэ уэрэдыжьхэр зи щIасэ Хьэбэчэ
ахэр и макъ дахащэмкIэ сценэм тету щы-
жиIэкIэ, цIыху Iувыр сабыр хъурт. «Сыту
щIэх дыдэ иуха?» - жыуигъэIэу, Хьэбэчэ къи-
гъэщI телъыджэхэр сыт щыгъуи тфIэма-
щIэт, къэхъунум дыпэплъэрт.

Хьэбэчэрэ ПщыхуэфI Астемыррэ дунейм
ехыжа нэужь, зыми и жагъуэ хъуну сы-
хуейкъым, къуажэм спектакль къэкIуакIэ,
апхуэдиз цIыху екIуэлIэжакъым…

Си ныбжьэгъур икърар зыхэлъ цIыху
пэжт, пцIыIуэпцIышэу щыттэкъым. Ауэ
цIыху гуэрым къыщыщIа хъыбар щыжи-
IэжкIэ, зэрыщIригъэгъур, пцIы зэрыхилъ-
хьэр сэ къызгурыIуэрти, и Iэпхъуамбэр и
Iупэм хуихьырт, зыри жумыIэ къригъэкIыу,
адэкIи: «КхъыIэ, мы си Iупэм утемыс!» - къы-
дыщIигъужырт.

Сыт хуэдэ гупми щыпашэ хъурт, ныбжь
зиIэхэми сабийхэми пщIэшхуэ
къыхуащIырт. И ныбжьэгъу къэрэшей
щIалэ гуп щIыгъуу къуажэм къакIуэрти,
жэщыку нэгъунэ хъыбар дыхьэшхэнхэр,
ауанхэр жытIэу дызэхэст, джэгу тщIырт.

Бэдуник шэч къытрихьэркъым Акъ Му-
хьэрбэч цIыхубэ фIылъагъуныгъэшхуэ къэ-
зылъэща артист телъыджэу зэрыщытам,
ноби цIыхубэм зэрыщымыгъупщам. «Хьэбэ-
чэ хуэдэ цIыху дунейм къытехъуэну си фIэщ
хъуркъым», - и псалъэм дыщIегъуж Бэду-
ник.

И анэм къыдимылъхуами, лъыкIэ зэхэмы-
хьэми, ныбжькIэ зы илъэс фIэкIа ямызэ-
хуакуми, Бэдуник Мухьэрбэч и шынэхъыжьу
илъытэрт. Ноби Мухьэрбэч псэум хуэдэущ
Бэдуник къызэрыщыхъур.

- Уз хьэлъэ къызэреузыр езыми фIыуэ
ищIэжырт. Москва къыщыжраIат и гум да-
гъуэшхуэ зэриIэр. Арами, Хьэбэчэ къызэмы-
лын узыфэ пкърыт пэтми, ар сымаджэу зэ-
рыжыпIэн дунейм теттэкъым. Сыт щыгъуи
гукъыдэж иIэт, емынэ и кIуэцIым щыхъэми,
зыкъыуигъэщIэнутэкъым.

Лъэпкъым и цIэр лъагэу зыIэтыну щыта
цIыху щэджащэщ адыгэм пасэ дыдэу фIэ-
кIуэда Мухьэрбэч. Къэлъытэгъуейщ, ар псэу-
жамэ, лъэпкъым хуищIэфыну щытар, -
гукъэкIыж хьэлъэр къызэрыщхьэрыуар и
нэгум иплъагъуэу жеIэ Бэдуник...

ГукъэкIыж гуауэкIэ ди зэпсэлъэныгъэр
духа пэтми, гушыIэр зи щIасэу щыта и ныб-
жьэгъуфIым ехьэлIауэ Бэдуник хъыбар жед-
мыгъэIэжу хъуакъым...

«Усыт хуэдэ курс?»

Тбилиси щыкIуам Хьэбэчэ 5-нэ курсым
хагъэтIысхьат. Зэрынэсуи письмо къысхуит-
хащ: «Усыт хуэдэ курс?» - жери.

«А зиунагъуэрэ, етIуанэ курсракъэ сыще-
джэр, сыту пасэу пщыгъупща?» - жысIэри
жэуап хуэстхыжащ.

«АтIэ, сэ къызэраух къэрал экзаменхэр со-
тыххэ!» - жери, къысщыдыхьэшхыу жэуап
къысхуитхыжауэ щытащ.

«СабийIыгъ»

НыбжьэгъуфI сиIэт, нэгъуей лъэпкъым
щыщу. Карасов Хъусинт зэреджэр. Абырэ
сэрэ, гъэмахуэ махуэ хуабэу псыхъуэм ды-
дэсу, Хьэбэчэ, къыздикIари сымыщIэу, псы-
хъуэм ныдэлъэдащ.

Си ныбжьэгъур лъэныкъуэкIэ IуигъэкIуэтри,
къехъуцэцащ. «Си Iуэхур зытетыр мыращ - хы
ФIыцIэ Iуфэм зыгъэпсэхуакIуэ сокIуэ. Ауэ
мобы (сэрат жыхуиIэр) Iуэхум и пэжыпIэр зэ-
хыумыгъэх… Ари тенджызым здыдошэ…»

Хъусин: «Давай, давай, вы сейчас верне-
тесь…», - жери,  зыри къызжимыIэу сре-
гъажьэ...

«Дэнэ дыздэкIуэр?» - жысIэху, «АдыгэлI зда-
шэм щIэупщIэркъым», - жиIэу фIэкIа жэуап
къызитыртэкъым.

«А зи лъапсэр бэгъуэн щIалэ, сыту пIэрэ-
тIэ мыбы игу ириубыдар», - сигукIэ зыкъом
зэзгъэзахуэурэ докIуэ, зыгуэр дыдэ зэри-
гъахъэм шэч къытезмыхьэу. АтIэ, сищы-
пэлъагъут Хьэбэчэ?!

Сторожевой лъэмыжым дынэсауэ,
«КъэвгъэувыIэт!» - жери, мэл гуартэм дыхе-
гъэхьэ, щынитI къыдоубыдри, адэкIи гъуэ-
гум пыдощэж.

 - А зиунагъуэрэ, дэнэ дыздэкIуэр? - схуэ-
мышэчыжу сыкъытреч.

- Моуууэ, дежэкIынщ, зэрызэ зыхэддзэн-
щи, дыкъэкIуэжынщ, - икIэм-икIэжым
сыкъезыхуэкI упщIэм и жэуап къызет Хьэ-
бэчэ.

Акъым «зэрызэ зыхэддзэнщ» жыхуиIэу зи
гугъу ищIыр хы ФIыцIэрат.

Хьэбэчэ ипхъу курыт Дини сабий тыкъыр

цIыкIуу тщIыгъут. Пщэдджыжьым сыхьэти
4-м ТIуапсы дынэсащ. Абы щыгъуэм «хы»
жыхуаIэр слъэгъуатэкъым.

Пщэдджыжьым Уэз СулътIан, Балэ Мурат,
ПIапшу Алий, Хьэбэчэ сымэ загъэпсыкIыну,
я нэгу зрагъэужьыну ежьэрти, сэ Динэ
сIыгъыу сыщIэст. КъызэрыщIэкIамкIэ, «са-
бий Iыгъыу», Динэ и «нянькэу» сыздишауэ
арат!

Динэ псым зигъэпскIыну хыхьэмэ, ар къэз-
гъэнэн си гум идэртэкъым. Модрейхэр
умылъагъужыху хым хыхьэрти, сэ сабийр
къысхуагъанэрт. Мис апхуэдэу Хьэбэчэ «хыр
сигъэлъэгъуауэ» щытащ.

«Бэдуник и
«Запорожец»-р

Адыгэ театрым гъэлъэгъуэныгъэ иIэу
къуажэм къакIуэмэ, сыт щыгъуи селъэIурт:
«КхъыIэ, Хьэбэчэ, си цIэр зыщIыпIи къы-
хыумыгъэщ, сэ егъэджакIуэу солажьэ,
емыкIущ» - жысIэрти.

Езыми псалъэ быдэ къызитырт сызыщIэ-
лъэIур игъэзэщIэну. Ауэ, сценэм къызэ-
рытехьэу, псори езыр зэрыхуейм хуэдэу
ищIырт.

Япэрауэ, сценарийм тету зэи утыкум къы-
щыпсалъэртэкъым. АпхуэдизкIэ зэчий бгъэ-
дэлъти, сценэм здытетым, а дакъикъэм къи-
гупсысурэ, цIыхухэм я жьэр зэтемыхьэжу
игъэдыхьэшхыу, иримыгъэзэшу сыхьэт
бжыгъэкIэ зыкъигъэлъэгъуэфырт.

ПщыхуэфI Астемыр тхьэмыщкIэмрэ езым-
рэ щыджэгу теплъэгъуэ цIыкIум мыпхуэдэу
хигъэувауэ щытащ:

Хьэбэчэ: Нысэ къэтшэн хуейщ!
Астемыр: ЛIо къызэрытшэнур?!
(Сэ а зэманым «Запорожец» машинэ щIэ-

рыпс къэсщэхуауэ сиIэт).
Хьэбэчэ: Сыту! Месри, Бэдуник и «Запоро-

жец»-мкIэ къэтшэнкъэ!
Ар зэхэзыха, пэшым щIэса си къуа-

жэгъухэр унащхьэр трачу дыхьэшхауэ щы-
тащ.

Зыгъэхьэзырар «Черкес хэку» газетым и
лэжьакIуэ АБИДОКЪУЭ Люсанэщ.

Мазаем и 10-р щхьэлы-
къуэдэсхэм дежкIэ махуэ
къызэрыгуэкIтэкъым. Ахэр
къуажэ курыт еджапIэ
№1-м щызэхуэсат я жылэм
къыдэкIа тхакIуэхэр ягъэ-
лъэпIэну.

-  МЫПХУЭДЭ зэхыхьэ
едгъэкIуэкIыну мурад зэ-
рытщIрэ куэд щIат, арщхьэкIэ
иджыщ абы Iэмал щыхуэд-
гъуэтар. 2008 гъэм къыда-
гъэкIа «Къэбэрдей усэм и ан-
тологием» ди къуажэм щыщ
тхакIуэ-усакIуэу цIыхуи 8-м я
IэдакъэщIэкIхэр хагъэхьащ.
Ар насыпышхуэу къыс-
щохъу. Псалъэм купщIэшхуэ
щIэлъщ, цIыхум и Iущагъыр
лIэщIыгъуэкIэрэ игъэкIуатэу.
Абы псэр егъэхъужыф,
укъиуIэнри хузэфIокI. Нэ-
хъыщхьэрщи, а псалъэм и
тепщэр, ар IэкIуэлъакIуэу зе-
зыгъакIуэр, дауи, тхакIуэрщ.
Тхъумэн хуейщ ди лъэпкъхэм
къахэкI цIыхушхуэхэр, - жи-
Iащ Щхьэлыкъуэ щIыпIэ адми-
нистрацэм и унафэщI Къу-
ныжь Хьэчим.

Щхьэлыкъуэ жылэм, псо-
ми зэращIэщи, усакIуэ, тха-
кIуэ, уэрэдус хъарзынэхэр
гъащIэм хишащ. Апхуэдэхэщ
КIыщокъуэ Алим, Мэзыхьэ
Борис, КIэрэф Мухьэмэд,
Бахъуэ БетIал, Брай Адэл-
бий, Апажэ Ахьмэд, Елгъэр
Кашиф, Къуныжь ХьэIишэт,
Бэлагъы Любэ, Додуев Аскэр
сымэ. Ахэр ныбжьыщIэхэм
фIыуэ егъэцIыхуныр, ирипа-
гэу абыхэм я гугъу ящIрэ пщIэ
хуаIэу къэгъэтэджыныр
арауэ къыщIэкIынщ гупсысэ
нэхъыщхьэу мы пшыхьым
хэлъыр. Зэхуэсыр щекIуэкI
пэш хуитышхуэм и жьантIэм
ирагъэблэгъат къуажэ шко-
лым илъэс куэдкIэ щезы-
гъэджа Коммодов Геннадий-
рэ Апажэ Сэрэждинрэ, и
щхьэкIэ зи гугъу тщIа тха-
кIуэхэу Апажэ Ахьмэд, Къу-
ныжь ХьэIишэт, Додуев Ас-
кэр сымэ. Гу лъыптэрт щIа-
лэгъуалэм зэраIущIам дэтхэ-
нэри зэрыщыгуфIыкIыр.

Зэхуэсыр школым щеджэ
Гуэбэшы Данэрэ МафIэдз
Адылрэ къафэкIэ къызэIуа-
хащ.

Сыт усыгъэр зищIысыр?
Дэнэ кърихрэ абы цIыхупсэр
зэригъэпIейтей къару? Усы-
гъэр - ар лъэпкъым и псэщи
аращ. Адыгэ лъэпкъым и
псэращ КIыщокъуэ Алими и
Iэдакъэ къыщIэкIахэм щи-
гъэфIар. Абы и усыгъэм
къыхощ Щхьэлыкъуэ и гъуэ-
гури, лъагъуэри, гъуджэм
къищым хуэдэ уафэ къащ-
хъуэри, удзыпцIэри, къуэм-
рэ псымрэ я даущ макъри,
жылэм и бэуэкIэ къудейри.
Ахэр уи нэгу къыщIэувэу
къэзыгъэлъэгъуэфыр ара-
къэ усакIуэ Iэзэ хъужыр?!
Алим и адэ Пщымахуэ къы-
фIища цIэр къызэрыгуэкIтэ-
къым: урысхэм «ученый» жы-
хуаIэрщ абы къикIыр. И адэм
зэригъэуIуа еджапIэм (шэщу
щыта унэжь кIыфIырт) илъэ-
ситIкIэ щIэсауэ, Бахъсэн дэт
школ-интернатым Алим и
еджэныр щыпищат. Абы и
гукъэкIыжхэм къызэрыхэ-
щыжымкIэ, а зэманым ар
быдэу щIэхъуэпсат усэ куэд
дыдэ итхыу къапэкIуэ ахъ-
шэмкIэ школыщIэ, щхьэгъуб-
жэ нэхухэр хэлъу, къызэ-
ригъэпэщыну. Алим къицIы-
хуащ адыгэ усыгъэм лъагъуэ
хэзыша ЩоджэнцIыкIу Алий.
Пщымахуэрэ Алийрэ хуэдэ
чэнджэщэгъухэр уиIэу усы-
гъэм уебэкъуэфынт?! Илъэс
17-м щитым абы и усэхэр га-
зетхэм къытрадзэу щIадзэ,
нэхъ иужьыIуэкIи егъэджа-
кIуэ лэжьыгъэм зрепщыт.
Къуажэ школхэм адыгэбзэр

щрегъэдж, Педрабфакым
урысыбзэмкIэ дерсхэр щет.
ИужькIэ Алим и щIэныгъэм
хигъэхъуэну Москва Iэпхъуащ.
Абы гъащIэ гъусэ къыщыхуэ-
хъуащ Лопуховэ Надеждэ, бы-
нищи (Татьянэ, Еленэ, Алек-
сандр) зэдагъуэтащ.

Зауэ зэманым КIыщокъуэр
115-нэ шу дивизэм хэтащ,
дзэ корреспондентуи лэ-
жьащ. «Псэууэ сыкъанэмэ, а
махуэ гугъухэр цIыхубэм
яхуэсIуэтэнщ», - жиIэу псалъэ
зритыжам хуэдэти, абы ит-
хыжащ зауэр зыхуэдар къы-
щигъэлъэгъуэжа «Нал къута»
романыр. Мы усакIуэм теу-
хуауэ жаIари ятхари мащIэ-
къым, ауэ абы и пщIэр езым
иIэтыжащ, и къалэмыпэ къы-
щIэкIа романи 9-мрэ усэ бжы-
гъэншэхэмкIэ.

«Сэ фIыуэ сцIыхуу щытащ
КIыщокъуэр. ЦIыху хъарзы-
нэт. Алим узэрыпэгэн цIыху-
хэм хуэдэщ. Ар зауэлI къэмы-
лэнджэжт, тхакIуэ гъуэзэ-
джэт, гу хуабэ зиIэ цIыхут.
И зэманым абы куэд дыдэ ху-
ищIащ и Щхьэлыкъуэ
цIыкIум, ар зыщыбгъэгъуп-
щэ мыхъунухэм ящыщщ», -
жиIащ Коммодов Геннадий.

КъБР-м щэнхабзэмкIэ
щIыхь зиIэ и лэжьакIуэ, Къэ-
бэрдей-Балъкъэрым и цIыху-
бэ тхакIуэ Елгъэр Кашифи
къыщыхъуар мы жылэрщ.
1960 гъэм Горький Максим
и цIэр зезыхьэ Литературэ
институтыр абы къиухащ.
ЕджэхункIэ Кашиф тхылъитI
къыдигъэкIыну хузэфIэкIат.
Тхэным къыдэкIуэу (псори
зэхэту тхылъ 30 иIэщ), ар
лэжьыгъэ IэнатIэ хъарзынэ-
хэми пэрытащ: телевиденэм,
«Ленин гъуэгу» газетым щы-
лэжьащ, «Iуащхьэмахуэ» жур-
налыр егъэфIэкIуэнми и гуа-
щIэ илъэс куэдкIэ ирихьэ-
лIащ. Къыхагъэщащ Елгъэ-
рыр зэдзэкIакIуэ Iэзэуи зэры-
щытыр, КъурIэн лъапIэр зэ-
рызэридзэкIам папщIэ нэхъ-
ри пщIэ абы зэрыхуащIыр.

УсакIуэ, тхакIуэ, драма-
тург, композитор-уэрэдус,
сурэтыщI - и зэфIэкIым
гъуни нэзи иIэтэкъым Бахъуэ
БетIал Бэлацэ и къуэм. Щхьэ-
лыкъуэ дэс щIалэгъуалэм а
лIы Iущым теухуауэ мащIэ
фIэкI ямыщIэу щытамэ, мы
пшыхьым абыхэм гъэщIэ-
гъуэн куэд щызэхахащ.

- Мы къуажэ школым Бе-
тIал езыр щеджащ, и адэ Бэ-
лацэ щылэжьащ, иджыпсту
сэ си пхъум щрегъаджэ.
ИкъукIэ гуапэ сщыхъуащ мы

зэхыхьэр, - жиIащ Бахъуэ
Арсен. - ЦIыхур дунейм ехы-
жа нэужькIи псэущ, ищIа лэ-
жьыгъэр мыкIуэдыжамэ.
БетIал и уэрэдхэр зэманым
хэкIуэдэжакъым, махуэ къэс
жыхуаIэм хуэдэу радиом
къет, щагъэзащIэ хьэгъуэ-
лIыгъуэхэми. Абы уримыгу-
шхуэнкIэ Iэмал иIэкъым.
ЦIыху хьэлэмэтт ар, гъуэл-
ъыпIэ зыпкъралъхьэхэм хуэ-
дэм хэлъ дзэхум абы бжьа-
мий къыхищIыкIыфат. А
макъамэ Iэмэпсымэр Бахъ-
сэн къалэм и музейм ща-
хъумэ.

- 1994 - 1998 гъэхэм КъБР-м
и ТхакIуэхэм я зэгухьэны-
гъэм и унафэщIу сыщытащ,
- жеIэ Тхьэзэплъ Хьэсэн,
«Литературная Кабардино-
Балкария» журналым и ре-
дактор нэхъыщхьэм. Бахъуэ
БетIал и Iэрытххэр сIыгъыу
Москва сыкIуэри (ар сыма-
джэу хэлът абы щыгъуэ), ма-
хуэм и кIуэцIым ар УФ-м и
ТхакIуэхэм я союзым хез-
гъатхэри, абы и щыхьэт
тхылъри сIыгъыу сыкъэкIуэ-
жащ. Хьэх Сэфарбийрэ
Уэрэзей Афликрэ си гъусэу
дыхуеблэгъащ БетIал. Гъэ-
махуэт, БетIал гуэщ щIы-
IэтыIэм деж щагъэува гъуэ-
лъыпIэм илът. Ар къытщы-
гуфIыкIат, ауэ къызэрытпе-
мыжьэфым щхьэкIэ зэ-
рыукIытэр плъагъурт. Зэгу-
хьэныгъэм зэрыхагъэхьам и
хъыбарыр жесIэу билетыр
щыхуэсшийм, БетIал и
щхьэр мащIэу къиIэтри: «Си
гъащIэ псом ар си хъуэпса-
пIэт», - жиIат.

ЩоджэнцIыкIу Алий и цIэр
зезыхьэ Къэбэрдей къэрал
драмэ театрым и актер Лу Рэ-
мэзани гукъэкIыж кIапэлъа-
пэ иIэщ Бахъуэ БетIал теу-
хуауэ. «Бахъуэ БетIал къыт-
хэту 1979 гъэм къызэдгъэ-
пэщауэ щытащ «ЗэгурыIуэ»
зыфIэтща гуп дахэр. Ансам-
блыр нэхъыбэу дыкъызэра-
цIыхур напэмрэ щIыхьымрэ
теухуауэ БетIал итха уэрэдыр
зэрыдгъэзащIэрт. Абы щы-
жыIат: «Гъуэгум зы кIэух
имыIэ, ИIэкъым щIэдзапIэ,
Ущыуамэ, къэувыIи, Ечэн-
джэщ уи напэм»… Зэгуэрым
БетIал пианинэм бгъэдэсу
уэрэд иусырти, сыплъэри:
«Мыр слIожь, БетIал, уи унэ-
цIэр зыIагъэхьа?», - жысIэри
пианинэм телъ тхылъымпIэм
сытеIэбащ. «Уэлэхьи, арам»,
- жиIэщ, къалэмыр къип-
хъуатэри, «Бах»-м «ов»-р пит-
хащ. «Иоганн Себастьян Ба-

хов» жытIэурэ дыдыхьэш-
хырт. Абы гушыIэшхуэ
хэлът, дэрэжэгъуэ къып-
хилъхьэрт. БетIал и нысашэ
уэрэдым и закъуэ сыт и
уасэ?! Видео трахауэ яхъумэ
Абхъазым зауэ щыщекIуэкI-
ам абы кIуа ди щIалэхэм ар
ягъэзащIэу иту. Апхуэдэ
зэфIэкI иIащ Бахъуэ БетIал».

Тхьэзэплъ Хьэсэн Щхьэ-
лыкъуэ къыдэкIа нэгъуэщI
зы тхакIуи тепсэлъыхьащ.
Ар Брай Адэлбийщ. «Сызы-
пэрыт IэнатIэм и фIыщIэкIэ
сэ ди тхакIуэ куэдым сахуэ-
зэу, ахэр фIыуэ сцIыхуу щы-
тащ. Брай Адэлбий итххэр
гум, псэм хыхьэрт, щIэх-щIэ-
хыурэ и тхылъхэр къыдэ-
кIырт. Езыр цIыху къызэры-
гуэкI дыдэт, ныбжьэгъур
игъэпэжырт. УсакIуэу Брайр
цIэрыIуэ дыдэ мыхъуами, абы
и усэхэр пшыхьхэм щыIуу
щытащ. Уеблэмэ, Тыркум
щыIэ ди зы лъэпкъэгъум
Адэлбий и усэ, лъахэм теу-
хуауэ, жиIэу зэхэсхат», -
жиIащ Хьэсэн.

Коммодов Геннадий ири-
гъэджахэм ящыщщ Брай
Адэлбий. «Си еджакIуэ нэ-
хъыфIхэм ящыщащ ар. Зэгуэ-
рым дерсыр езгъэкIуэкIыну
6-нэ классым сыщIохьэри,
Адэлбий магъри щысщ. Со-
упщI: «Сыт къэхъуар?!».
«СфIэгуэныхьщ», - жиIэ
фIэкI къыфIигъэкIыркъым.
«Хэт?», - жызоIэ. «Герасими,
Муму хьэ цIыкIури», - жиIащ
абы. ЩыцIыкIуами балигъ
хъуа иужькIи Адэлбий гу-
дзакъэ иIэу, цIыхуми хьэкIэ-
кхъуэкIэми хуэжумарту
псэуащ. Брайр «Нур» сабий
журналым и лэжьакIуэу щы-
тащ, симыгъэпсэууэ къызэ-
лъэIурт сабийхэм папщIэ
хъыбар цIыкIухэр стхыну.
Иджыпсту сыщогуфIыкIыж
абы адыгэбзэкIэ журналым

къытридзауэ щыта си хъы-
бар зыбжанэм, ахэр зэрыт
«Нур»-хэри сыхуэсакъыу
сохъумэ», - жиIащ Геннадий.

Усыгъэр зи IэдакъэщIэкI-
хэм дытепсэлъыхь зэпытщ…
атIэ езы усакIуэхэм дежкIэ
сыту пIэрэ а усэр езыр зи-
щIысыр?! Абы теухуауэ
Щхьэлыкъуэ щыщ зы уса-
кIуэм и гупсысэр наIуэ къэт-
щIащ. «Усэр хьэуа сызэры-
бауэм хуэдэщ, ар щымыIэмэ
сымыпсэуфыну. ГъащIэр
гъащIэ зыщIыжыр усэфIырщ,
макъамэ гуапэрщ, щIыуэпс
дахэрщ». Аращ и еплъыкIэр
цIыкIуми инми фIыуэ яцIыху
Апажэ Ахьмэд.

ЦIыхубзым и усыгъэр нэхъ
щабэу куэдым къалъытэ.
Апхуэдэри и мащIэкъым
Щхьэлыкъуэ. Къуныжь Хьэ-
Iишэт и «Къру гъуэгу», «Псэм
и губгъуэ», «Зэман гъуэща»
усэ тхылъхэмрэ Бэлагъы Лю-
бэ къыдигъэкIа «Къудамэ
закъуэ», «Дыгъэм и гъуэгу»,
«Пащтыхь гуащэ» тхылъхэм-
рэ гупсысэкIэ гъэнщIахэщ.
Къапщтэмэ, Бэлагъы Любэ и
ныбжьыр илъэси 8-м иту и
япэ сабий усэхэр газетхэм
къытрадзащ. Илъэс 16 и
ныбжьыр щыхъум, «Къудамэ
закъуэ» и усэ тхылъыр
къыхудагъэкIыну къыжраIат,
арщхьэкIэ щхьэусыгъуэ
гуэрхэмкIэ ар дунейм къы-
щытехьар хъыджэбзым Ло-
моносовым и цIэр зезыхьэ
МГУ-м и журналистикэ фа-
культетыр къиуха иужьщ.
1997 гъэм къыдагъэкIащ
«Мывэ сэрей» тхылъыр. 2000
гъэм «Сэтэней» поэмэр, 2002
гъэм «Молюсь я на адыгском
языке» тхылъыр Бэлагъым
цIыхухэм я пащхьэ кърихьащ.
Иужьрейр урысыбзэкIэ
зэзыдзэкIар Ляпин Игорщ.
Ляпиным абы щыгъуэм ит-
хыжат: «КъызыхэкIа лъэп-
къым и блэкIамрэ абы и лъа-
бжьэр къыщежьэмрэ псэкIэ
зыхищIэну дауэ къехъулIэрэ
мы бзылъхугъэ щыпкъэм?
Дэнэ кърихрэ къару лъэщкIэ
гъэнщIа и псалъэхэмрэ гуп-
сысэ купщIафIэхэмрэ...
СызэригугъэмкIэ, аращ
усакIуэ нэс хъужыр».

Пащтыхь гуащэ хъуауэ
щыта Темрыкъуэ Идар
ипхъу Гуащэнэ теухуауэ
адыгэбзэкIэ тхылъ къызэ-
рыдигъэкIауэ щытари Любэ
и къалэмым пщIэ хуозы-
гъэщIхэм ящыщщ. Тхылъыр
урысыбзэкIи зэдзэкIауэ
2007 гъэм къыдагъэкIат.
Куэд хузэфIэкIащ бзылъ-
хугъэм, адэкIи ефIэкIуэну
ди гуапэщ.

УсакIуэхэм я IэдакъэщIэкI-
хэр щIалэгъуалэм екIуу щхьэ-
лыкъуэ пшыхьым щагъэIуащ,
екIуэкI Iуэхугъуэр абыхэм ягу
къазэрыщхьэпэнуми шэч
хэлъкъым.

Пшыхьыр езыгъэкIуэкIа
Пщыгъуэтыж Иринэ фIыщIэ
хуэфащэщ, егугъуу я тхакIуэ
пажэхэр ныбжьыщIэхэм
нэхъ гъунэгъуу яригъэцIы-
хуащи.

БАГЪЭТЫР Луизэ.

Пшыхьхэр

Сурэтхэр Къарей Элинэ трихащ.

Щхьэлыкъуэ хуеблэгъа хьэщIэхэр.

Къуныжь Хьэчим Тхьэзэплъ Хьэсэн Додуев Аскер Бахъуэ Арсен Лу Рэмэзан

Усэхэм къеджа еджакIуэхэр.

Газетым Iэ традзэн хуейщ сыхьэт 20-м,

щытрадзар сыхьэт 20-рщ.

«Тетраграф» ООО-м щытрадзащ.

КъБР, Налшык къалэ,

Лениным и цIэкIэ щыIэ уэрам, 33, тел. 42-35-75.

   Теддзэ тхыгъэхэм къыщыхьа бжыгъэхэм, къыщаIэта

Iуэхугъуэхэм я пэжагъымкIэ ахэр зытхахэм нэсу жэуап яхь.

Авторхэмрэ редакцэмрэ я Iуэху еплъыкIэр зэтехуэ зэпыту

щыткъым.

   Газетыр Iэ тезыдзахэм яхуэхьыныр и пщэ дэлъщ КъБР-м

федеральнэ пощт зэпыщIэныгъэхэмкIэ и управленэм.

                                 Тел.: 76-01-28, 76-01-10.

Газетыр 1994 гъэм мэкъуауэгъуэм и 14-м Печатым и

хуитыныгъэр хъумэнымкIэ Къэбэрдей-Балъкъэр

щIыналъэ IуэхущIапIэм №Н-0065-м щIэту ятхащ.

Зы илъэсым газетыр 250-рэ къыдокI.
360030, Къэбэрдей-

Балъкъэр Респуб-

ликэ, Налшык къа-

лэ, Лениным и уэ-

рам, 5.

Езыгъэтхахэр

«Адыгэ псалъэ» газе-

тыр КъБР-м и Пар-

ламентымрэ Пра-

вительствэмрэ ира-

гъэтхащ (учредител-

хэр).

○ ○ ○ ○ ○ ○ ○ ○ ○ ○

 Жыласэ Заурбэч (редактор нэхъыщхьэм

и къуэдзэ), ЖьэкIэмыхъу Маринэ (редак-

тор нэхъыщхьэм и къуэдзэ), Ширдий

Маринэ (редактор нэхъыщхьэм и къуэ-

дзэ), Гъурыжь Мадинэ (жэуап зыхь секре-

тарь), Истэпан Залинэ, Къардэн Мари-

тэ, НэщIэпыджэ Замирэ, Хьэжыкъарэ

Алик, ЩхьэщэмыщI Изэ.

Редактор нэхъыщхьэ

ХЬЭФIЫЦIЭ Мухьэмэд

КъыдэзыгъэкIхэм

я хэщIапIэр

   Мы къыдэкIыгъуэм елэжьахэщ: жэуап зыхь

секретарым и къуэдзэ ДыщэкI Соня, редак-

тору Гугъуэт Заремэ, корректорхэу Афэ Та-

марэ (1, 2-нэ нап.),  ПхытIыкI Азэмэт (3, 4-нэ

нап.).  КомпьютеркIэ газетым и теплъэр

ящIащ Дол Маринэ, Щомахуэ Марианнэ, су-

рэтхэм елэжьар Бицу Жаннэщ.

Сочэ и Iэгъуэблагъэм
щекIуэкI XXII ЩIымахуэ
Олимп Джэгухэм я фIыгъэ-
кIэ мы махуэхэм гъэщIэ-
гъуэн куэд ди нэгу щIэкIащ,
нэхъыбэжми дахуэзащ.

Розэ къутыр

ЗЭХЬЭЗЭХУЭХЭР Олимп
паркымрэ Къуэбыдэ аузым-
рэ (иджы Красная поляна)
щокIуэкI. Абыхэми езыхэм я
щIыпIэ хэха яIэжщ. Дэтхэнэ-
ри хуабжьу узыIэпызышэщ.
Апхуэдэхэм ящыщ зыщ
«Розэ къутыр» («Роза хутор»)
щIыпIэр. Аращ лыжэкIэ
бгым къежэхыныр, фрис-
тайлыр, биатлоныр, лыжэ-
кIэ къызэдэжэныр щекIуэ-
кIыр. КIапсэ гъуэгум кIэры-
щIа кабинэхэм уису уакъы-
хэплъэмэ, лыжникхэм я
олимп гъуэгуанэр псыIэры-
шэу фIэкIа къызэрыпщIэн
щыIэкъым. ИкIи хуабжьу
уогъэщIагъуэ ахэр къызэры-
рагъэзэгъыфа щIыкIэр. Зым-
кIэ щыхупIэщ, адреймкIэ
къырщ, абы я зэхуакум
гъуэгур докI.

Дауи, абы щыкуэдщ хьэ-
щIэщ ехьэжьахэр. Мэзкуу и
Кремлым и теплъэм хуэдэу иIэу
ухуей, хьэмэрэ нэхъ «пасэреиж»
ухуэныгъэхэр къыхэпхрэ?!
МащIэкъым нобэрей ухуэкIэ
зиIэхэр, уеблэмэ пщэдейрейми
хэзэгъэнухэр. Щхьэж зэры-
фIэфIщ. Нэхъ пэжу жыпIэмэ,
щхьэж зэрыпэлъэщщ. ХьэщIэ-
щым зы жэщ-махуэ ущIэсыну-
мэ, сом минитхум щыщIэдзауэ
я уасэщ.

«Розэ къутырыр» зэхьэзэ-
хуэхэр щекIуэкI Къуэбыдэ
аузым и нэхъ пхыдза дыдэ
щIыпIэщ. Абы Адлер къы-
щыщIэдзауэ сыхьэтым
щIигъукIэ «пцIащхъуэ» элект-
ропоездымкIэ уокIуэ. Унэ-
сыхукIи узыIэпишэу узэп-
лъынур гъунэжщ. Мес дуней-
псо мардэм къитIасэ кхъухь-
лъатэ тIысыпIэр, адэкIэ
спортсменхэм ящыщ куэд
зыщIагъэзэгъа Олимп жыла-
гъуэр щетIысэкIащ… Иджы-
ри къэс щымыIауэ яухуа
гъущI гъуэгур-щэ? Абы сом
мелард Iэджи зэрихьар шэ-
чыншэщ. ДэнэкIи узыхуэзэ
къуршхэр кIуэцIрыпхыурэ
гъущI гъуэгу теплъхьэныр
мыбдежым щылъ? КIапсэ
гъуэгухэр зэфIэгъэувэнми
къару, мылъку куэд зэрыте-
кIуэдами шэч хэлъкъым.

Ахэр, спорт объект зыбжа-
нэми хуэдэу, Урысей Феде-
рацэм и щIыпIэхэм пщIэн-
шэу иратынущ. Абы щыгъуэ-
ми Олимп зэхьэзэхуэхэр ще-
кIуэкI щIыналъэхэм щагъэу-
вахэр зэпкърыхыжыныр, я
деж яшэныр, щIэрыщIэу зэ-
фIэгъэувэжыныр зыIэрыхьа-
хэм я пщэ къыдохуэ. Абы те-
кIуэдэнур зэрабжыр сом ме-
лард бжыгъэкIэщ. Ди респуб-
ликэми зыгуэрхэр, нэхъ мащIэ
ихьу, къылъысыну жаIэ.

Хамэ къэрал
къикIахэр

МЫПХУЭДЭ зэхьэзэхуэ ин-
хэм, дауи, хамэ къэрал
къикIауэ къеблагъэхэр
куэдщ. Швецием, США-м, Ка-
надэм, Германием, Японием,
Чехием, Польшэм… Дэтхэ-
нэр къеббжэкIын? Голланди-
емрэ Норвегиемрэ щыщхэр
нэхъ жыджэрщ. Ар икIи
гурыIуэгъуэщ, текIуэныгъэ
инхэр къэзыхь я спортсмен-
хэм я гукъыдэжыр къаIэтри,
езыхэри абыкIэ адрейхэм
ядэгуэшэну хущIокъу. ГуфIэ-
жуи хэт и гъусэуи сурэт зыт-
рагъэхыну хьэзырщ. Абыхэм
ину уэрэдхэр жаIэ, къофэ, я
къэрал ныпхэр ягъэдалъэ.

Олимпиадэм и нэщэнэ нэ-
хъыфIхэм ящыщ зыщ абы
куэд ныбжьэгъу зэрызэхуи-
щIыр. Дэри нэIуасэ къытхуэ-
хъуащ Голландием, Швеци-
ем, Кореем, нэгъуэщI щIы-
пIэхэми къикIахэр. Пэжщ,
абыхэм уадэуэршэрыну
тыншкъым. АрщхьэкIэ бзэ-
ныкъуэкIи узэгуроIуэф.

Сочэ и Iэгъуэблагъэм щы-
мащIэкъым зы къэралы-
гъуэм къыддыхэтахэри. Аб-
хъазхэр, къапщтэмэ, махуэ
къэс зэхьэзэхуэхэм еплъыу-
рэ, я унэ кIуэжыну Iэмал
яIэщ, километр зыбжанэкIэ
фIэкIа зэрапэмыжыжьэм

къыхэкIыу. Апхуэдэ куэдым
дарихьэлIащ.

АрщхьэкIэ гъуэгуанэм и
кIыхьагъми спортым дихьэх-
хэр къигъэувыIэркъым. Дри-
хьэлIащ Буркина-Фасо къэ-
ралыгъуэм къикIаи. Абы и
бгъэгур нэхъапэм екIуэкIа
олимп зэпеуэхэм я значок-
хэмкIэ зэщIэблат.

Пхенчандэсхэм
я хэщIапIэм

ОЛИМП паркым дызэры-
щыIэ зэманыр пщIэншэу зэ-
рыдмыгъэкIуэдыным ды-
хэтщ. Гум къинэжыну, щIэ-
щыгъуагъ хэлъу зыри блэд-
мыгъэкIыну дыхущIокъу.
Сыт и уасэ, къапщтэмэ, пхъэ
зэпыхахэр я тетIысхьэпIэу
пивэ ефэу зэхэс швейцар
мэкъумэщыщIэхэм уахуеб-
лэгъэну?! Хьэмэрэ чукчэхэм
я пщыIэм укъыщыхутэну
телъыджэкъэ. Бжьакъуэш-
хуэ зытет пыIэ лъагэ зыщ-
хьэрыхь, зэщIэцIууэжу зы-
щыхуэпыкIа якутхэм я Уэс
Дадэм и гъусэу сурэт зытреб-
гъэхыну-щэ?! А псори иужь-
кIэ зэуэ узримыхьэлIэну Iуэху-
гъуэ дахэщ.

ДыблэкIынкIэ Iэмал иIа-
къым Корее Ипщэм къызэ-
ригъэпэща Пхенчан къалэм
и хэщIапIэ абрагъуэм. Мы-
ращ Сочэ-2014 Олимпиадэм
къыкIэлъыкIуэнур 2018
гъэм здэщыIэнур. ЩIымахуэ
Олимп Джэгухэр ирагъэкIуэ-
кIыну иджы япэу абы дзыхь
къыхуащIауэ аращ икIи фIы
дыдэу къызэрагъэпэщын
папщIэ я къару псори ира-
хьэлIэ . Ар нэрылъагъу къып-
щащI Пхенчан теухуа стенд-

Япэ зыгъэсэгъуэр иухауэ «Спар-
так-Налшыкыр» Тыркум къокIыж.
Тхьэмахуэ дэкIмэ, аргуэру ягъэзэ-
жынущ.

КЪЕЖЬЭЖЫН ипэкIэ, ди щIалэхэм
зи чэзу зэныбжьэгъугъэ зэIущIэ ира-
гъэкIуэкIащ. Абыхэм хьэрхуэрэгъу
къахуэхъуащ Словакием щыщ «Ру-
жомберок» командэр.

Налшыкдэсхэм зэIущIэм тепщэны-
гъэр щаIыгъащ. Джэгум и япэ Iыхьэм
Панюков Андрей ди щIалэхэр япэ
иригъэщащ. Загъэпсэхуу къихьэжа
иужькIэ Чхапелие Никэ кIэух
бжыгъэр 2:0-м нигъэсащ.

«Спартак-Налшыкым» хэту «Ру-
жомберок» командэм дэджэгуащ Цы-
ган (Степановыр), Джикие, Кости-
ныр, Сусловыр (Беппаевыр), Зино-
вич, Киреевыр (Султоновыр, Гъуб-
жыр), Галиныр (Мэшыкъуэр), Щэ-
уейр (Чуперкэ), Рухайа (Чхапелие),
Болэр (Бажэр), Панюковыр (Сира-
дзе).

ХЬЭТАУ Ислъам.

   Кавказ Ищхъэрэ федеральнэ щIына-Кавказ Ищхъэрэ федеральнэ щIына-Кавказ Ищхъэрэ федеральнэ щIына-Кавказ Ищхъэрэ федеральнэ щIына-Кавказ Ищхъэрэ федеральнэ щIына-
лъэм пашэныгъэр къыщыхьынымкIэ Став-лъэм пашэныгъэр къыщыхьынымкIэ Став-лъэм пашэныгъэр къыщыхьынымкIэ Став-лъэм пашэныгъэр къыщыхьынымкIэ Став-лъэм пашэныгъэр къыщыхьынымкIэ Став-
рополь къалэм щекIуэкIа зэхьэзэхуэм Къэ-рополь къалэм щекIуэкIа зэхьэзэхуэм Къэ-рополь къалэм щекIуэкIа зэхьэзэхуэм Къэ-рополь къалэм щекIуэкIа зэхьэзэхуэм Къэ-рополь къалэм щекIуэкIа зэхьэзэхуэм Къэ-
бэрдей-Балъкъэрым и спортсмен ныб-бэрдей-Балъкъэрым и спортсмен ныб-бэрдей-Балъкъэрым и спортсмен ныб-бэрдей-Балъкъэрым и спортсмен ныб-бэрдей-Балъкъэрым и спортсмен ныб-
жьыщIэхэм екIуу зыкъыщагъэлъэгъуащ.жьыщIэхэм екIуу зыкъыщагъэлъэгъуащ.жьыщIэхэм екIуу зыкъыщагъэлъэгъуащ.жьыщIэхэм екIуу зыкъыщагъэлъэгъуащ.жьыщIэхэм екIуу зыкъыщагъэлъэгъуащ.
Командэ зэпеуэм республикэм и щIалэ-Командэ зэпеуэм республикэм и щIалэ-Командэ зэпеуэм республикэм и щIалэ-Командэ зэпеуэм республикэм и щIалэ-Командэ зэпеуэм республикэм и щIалэ-
хэри хъыджэбзхэри щытекIуащ.хэри хъыджэбзхэри щытекIуащ.хэри хъыджэбзхэри щытекIуащ.хэри хъыджэбзхэри щытекIуащ.хэри хъыджэбзхэри щытекIуащ.

   ЗЭХЬЭЗЭХУЭМ кърикIуахэмкIэ КъБР-м и
спортсменитхум Урысейм пашэныгъэр къы-
щыхьынымкIэ кIэух зэхьэзэхуэм хэтыну
Iэмал ягъуэтащ. Ахэр Тазий Даринэ, Хъы-

Футбол

ТекIуауэ къагъэзэж

Самбэ

АфэщIыж Аслъэн
и ещанэ увыпIэр

Урысейм и командэ къыхэхам хэт Къэ-Урысейм и командэ къыхэхам хэт Къэ-Урысейм и командэ къыхэхам хэт Къэ-Урысейм и командэ къыхэхам хэт Къэ-Урысейм и командэ къыхэхам хэт Къэ-
бэрдей-Балъкъэрым щыщ Акименкэ Ми-бэрдей-Балъкъэрым щыщ Акименкэ Ми-бэрдей-Балъкъэрым щыщ Акименкэ Ми-бэрдей-Балъкъэрым щыщ Акименкэ Ми-бэрдей-Балъкъэрым щыщ Акименкэ Ми-
хаил атлетикэ псынщIэмкIэ къэралым па-хаил атлетикэ псынщIэмкIэ къэралым па-хаил атлетикэ псынщIэмкIэ къэралым па-хаил атлетикэ псынщIэмкIэ къэралым па-хаил атлетикэ псынщIэмкIэ къэралым па-
шэныгъэр къыщыхьынымкIэ ныбжьы-шэныгъэр къыщыхьынымкIэ ныбжьы-шэныгъэр къыщыхьынымкIэ ныбжьы-шэныгъэр къыщыхьынымкIэ ныбжьы-шэныгъэр къыщыхьынымкIэ ныбжьы-
щIэхэм я зэхьэзэхуэм бжьыпэр щиубы-щIэхэм я зэхьэзэхуэм бжьыпэр щиубы-щIэхэм я зэхьэзэхуэм бжьыпэр щиубы-щIэхэм я зэхьэзэхуэм бжьыпэр щиубы-щIэхэм я зэхьэзэхуэм бжьыпэр щиубы-
дащ.дащ.дащ.дащ.дащ.

КъБР-м и командэ къыхэхахэр щагъэхьэ-
зыр спорт центрым и гъэсэныр метри 2-рэ
сантиметр 24-рэ лъагагъым пэлъэщащ.

       11111996 - 1996 - 1996 - 1996 - 1996 - 199999999997 гъэхэм къалъхуа ныбжьыщIэ-7 гъэхэм къалъхуа ныбжьыщIэ-7 гъэхэм къалъхуа ныбжьыщIэ-7 гъэхэм къалъхуа ныбжьыщIэ-7 гъэхэм къалъхуа ныбжьыщIэ-
хэм самбэмкIэ Урысейм пашэныгъэр къы-хэм самбэмкIэ Урысейм пашэныгъэр къы-хэм самбэмкIэ Урысейм пашэныгъэр къы-хэм самбэмкIэ Урысейм пашэныгъэр къы-хэм самбэмкIэ Урысейм пашэныгъэр къы-
щыхьынымкIэ я зэхьэзэхуэм Къэбэрдей-щыхьынымкIэ я зэхьэзэхуэм Къэбэрдей-щыхьынымкIэ я зэхьэзэхуэм Къэбэрдей-щыхьынымкIэ я зэхьэзэхуэм Къэбэрдей-щыхьынымкIэ я зэхьэзэхуэм Къэбэрдей-
Балъкъэрым и спортсмен АфэщIыж Ас-Балъкъэрым и спортсмен АфэщIыж Ас-Балъкъэрым и спортсмен АфэщIыж Ас-Балъкъэрым и спортсмен АфэщIыж Ас-Балъкъэрым и спортсмен АфэщIыж Ас-
лъэн жэз медалыр къыщихьащ.лъэн жэз медалыр къыщихьащ.лъэн жэз медалыр къыщихьащ.лъэн жэз медалыр къыщихьащ.лъэн жэз медалыр къыщихьащ.

   ДЗЕРЖИНСК къалэм щекIуэкIа зэпеуэм
къэралым и щIыналъэхэм я спортсмен 600
хэтащ. Бахъсэн къалэ дэт сабий-ныбжьы-
щIэ спорт школ №1-м и гъэсэн АфэщIыж
Аслъэн (кг 81-рэ) ещанэ увыпIэр зыIэригъэ-
хьащ. Абы и тренерхэщ Пшынашэ Муратрэ
Уэщхъун Баширрэ.

дзэдж Бэллэ, Джэрыджэ Iэминэ, Бахъуэ Ас-
кэр, Гаврилов Кирилл сымэщ.

СтIолыщхьэ теннис

КIэух зэхьэзэхуэм
зыхуагъэхьэзыр

Атлетикэ псынщIэ

Новочебоксарск къалэм зэхуэщIа пэш-Новочебоксарск къалэм зэхуэщIа пэш-Новочебоксарск къалэм зэхуэщIа пэш-Новочебоксарск къалэм зэхуэщIа пэш-Новочебоксарск къалэм зэхуэщIа пэш-
хэм щекIуэкIа атлетикэ псынщIэмкIэ Уры-хэм щекIуэкIа атлетикэ псынщIэмкIэ Уры-хэм щекIуэкIа атлетикэ псынщIэмкIэ Уры-хэм щекIуэкIа атлетикэ псынщIэмкIэ Уры-хэм щекIуэкIа атлетикэ псынщIэмкIэ Уры-
сей чемпионатым къызэхуишэсар зи узын-сей чемпионатым къызэхуишэсар зи узын-сей чемпионатым къызэхуишэсар зи узын-сей чемпионатым къызэхуишэсар зи узын-сей чемпионатым къызэхуишэсар зи узын-
шагъэм сэкъат иIэ спортсмен ныбжьы-шагъэм сэкъат иIэ спортсмен ныбжьы-шагъэм сэкъат иIэ спортсмен ныбжьы-шагъэм сэкъат иIэ спортсмен ныбжьы-шагъэм сэкъат иIэ спортсмен ныбжьы-
щIэхэрт. Абы хэтащ Къэбэрдей-Балъкъэ-щIэхэрт. Абы хэтащ Къэбэрдей-Балъкъэ-щIэхэрт. Абы хэтащ Къэбэрдей-Балъкъэ-щIэхэрт. Абы хэтащ Къэбэрдей-Балъкъэ-щIэхэрт. Абы хэтащ Къэбэрдей-Балъкъэ-
рым щыщ Ботвич Иван икIи Урысеймрым щыщ Ботвич Иван икIи Урысеймрым щыщ Ботвич Иван икIи Урысеймрым щыщ Ботвич Иван икIи Урысеймрым щыщ Ботвич Иван икIи Урысейм
спортымкIэ мастерым и мардэхэр игъэ-спортымкIэ мастерым и мардэхэр игъэ-спортымкIэ мастерым и мардэхэр игъэ-спортымкIэ мастерым и мардэхэр игъэ-спортымкIэ мастерым и мардэхэр игъэ-
зэщIащ.зэщIащ.зэщIащ.зэщIащ.зэщIащ.

ПРОХЛАДНЭ и спортсменыр лIэужьы-
гъуитIым щытекIуэри, ехъулIэныгъэхэр зы-
Iэригъэхьащ. Лъагэу дэлъеинымкIэ см 170-
м ар пэлъэщащ, ядрор метр 13-рэ см 46-кIэ
идзащ.

ГЪЭУНЭГЪЭУНЭГЪЭУНЭГЪЭУНЭГЪЭУНЭ Светланэ. Светланэ. Светланэ. Светланэ. Светланэ.

МетритIым щIигъу
лъагагъ

Урысейм спортымкIэ
и мастерщ

Тэрч щIыналъэ

d›/ë=.A“2.…�Lì , ƒ.-I.*I/!
Тэрч районым хоккеймкIэ

и командэм и зэфIэкIхэм
хегъахъуэ.

КОМАНДЭМ джэгупIэ губ-
гъуэ щхьэхуэ иIэу щыткъым,
ауэ щIымахуэр къызэрихьэу
мы спорт лIэужьыгъуэм ди-
хьэххэм Урожайнэ къуажэм
и Iэгъуэблагъэм щыIэ гуэлыр
къагъэсэбэп.

- Ди щIалэгъуалэр хоккей
джэгуу щытащ Совет Сою-
зым и лъэхъэнэми. Абы щы-
гъуэ зэрыхъукIэ лъэрыжэхэр
зэрагъэпэщырти, мылым те-
хьэрт… А зэманым хоккейм-
кIэ гуп къызэдгъэпэщын му-
радри диIащ. 2008 гъэм
спорт тыкуэнхэм ящыщ зым
лъэрыжэ щащэу къыщыс-
щIэм, IыхьлагъкIэ къызгухьэ
Бэлэтокъуэ Володя лъэIукIэ
зыхуэзгъэзари, лъэрыжэу 10
къэтщэхуауэ щытащ. Зэры-
джэгу фащэу 10 абы къы-

щIигъужащ КъБР-м Спор-
тымкIэ и министерствэм. Май
районым ит IуэхущIапIэхэм
ящыщ зым и унафэщI Къэ-
бард Аслъэн клюшкэхэр
тыгъэ къытхуищIащ, - жеIэ
Бэлэтокъуэ Анзор.

Япэ щIыкIэ хоккей коман-
дэм щыджэгуар Урожайнэм
дэс щIалэгъуалэрщ. Хуэмурэ
абыхэм къахыхьащ Терекскэ,
Арыкъ щыщхэри. ИужькIэ
Налшык щыпсэу щIалэхэр
Бэлэтокъуэ Роберт ири-
гъэблэгъащ. Урожайнэм
и хоккей губгъуэм щы-
джэгухэр зы ныбжьым
щыткъым. Уеблэмэ, абыхэм
яхэтщ, илъэс 50-м щIи-
гъуахэри. Псом ящхьэращи,
спортым зришэлIахэр гукъы-
дэж яIэу зэдоджэгу, я зэфIэкI
ягъэунэху.

Мыбы джэгугъуэ пIалъэ
пыухыкIаи щызекIуэркъым.
Iуэхур зытещIыхьар псы щIы-

Iум и щтыгъуэ зэманыращи,
хоккейм дихьэх дэтхэнэри
абы поплъэ.

ЖэрдэмщIакIуэхэм я гугъэр
хахыжыркъым цIыхухъу, са-
бий командэ щхьэхуэхэр
къызэгъэпэщыным. Iуэхур
район администрацэми
къадиIыгъащ.

Джылахъстэнейм и хокке-
истхэр щыгъуазэщ апхуэдэ
гуп Терскол жылэм зэры-
щыIэм икIи я гуапэт коман-
дитIыр зэхуэзэу зэдэджэгуну.
Тэрч районым къыщыхалъ-
хьа Iуэху щхьэпэр ди респуб-
ликэм и адрей жылагъуэхэми
щапхъэ яхуэхъуныр къыдэ-
кIуэтей щIэблэмкIэ куэд и
уасэт. Ди щIыналъэм зы
къуажи иIэу къыщIэкIын-
къым псы ина нэхъ мыхъуми
здэщымыIэ, Iуэхур ублэн хуей
къудейуэ аращ.

НЫР Еленэ.

Унагъуэ хуэмыщIахэр къызэхакIухь

КъБР-м щыIэ МВД-м балигъ мы-КъБР-м щыIэ МВД-м балигъ мы-КъБР-м щыIэ МВД-м балигъ мы-КъБР-м щыIэ МВД-м балигъ мы-КъБР-м щыIэ МВД-м балигъ мы-
хъуахэм я IуэхухэмкIэ и IэнатIэм ихъуахэм я IуэхухэмкIэ и IэнатIэм ихъуахэм я IуэхухэмкIэ и IэнатIэм ихъуахэм я IуэхухэмкIэ и IэнатIэм ихъуахэм я IуэхухэмкIэ и IэнатIэм и
лэжьакIуэхэм Налшык къалэ админи-лэжьакIуэхэм Налшык къалэ админи-лэжьакIуэхэм Налшык къалэ админи-лэжьакIуэхэм Налшык къалэ админи-лэжьакIуэхэм Налшык къалэ админи-
страцэм щIыгъуу, республикэм и къа-страцэм щIыгъуу, республикэм и къа-страцэм щIыгъуу, республикэм и къа-страцэм щIыгъуу, республикэм и къа-страцэм щIыгъуу, республикэм и къа-
лащхьэм щыпсэу унагъуэ хуэмыщIа-лащхьэм щыпсэу унагъуэ хуэмыщIа-лащхьэм щыпсэу унагъуэ хуэмыщIа-лащхьэм щыпсэу унагъуэ хуэмыщIа-лащхьэм щыпсэу унагъуэ хуэмыщIа-
хэр къызэхакIухьащ.хэр къызэхакIухьащ.хэр къызэхакIухьащ.хэр къызэхакIухьащ.хэр къызэхакIухьащ.

АПХУЭДЭ Iуэхугъуэхэр полицейхэм
ирагъэкIуэкI учетым щыт унагъуэхэм
сабийхэр зэрыщаIыгъ, зэрыщагъасэ
щIыкIэр, балигъ мыхъуахэр кIэлъып-
лъыныгъэншэу щымытын, хабзэр
къызэпемыгъэудын, адэ-анэхэм я къа-
лэнхэр зэрагъэзащIэр къапщытэн пап-
щIэ.

Рейдым хэтхэр япэу екIуэлIащ Къэ-
бэрдей уэрамым тет унэ кхъахэхэм
языхэзым щыпсэу унагъуэм. Налшык
къалэ и коммунальнэ IуэхущIапIэхэм
ящыщ зым пщIантIэ зэщIэкъуэу щы-
лажьэ зэлIзэфызыр ПДН-м и лэжьа-
кIуэхэм я нэгу къызэрыщIэхуэрэ куэд
щIат. Фадэм дихьэх зэщхьэгъусэхэм
илъэс 16, 17 хъу я сабиитIыр къулей-
сызыгъэм хапIыкI: мафIэс здэщыIа,
икъукIэ фIей, электрокъару здемы-
кIуалIэ пэшым.

Къыхэдгъэщынщи, адэ-анэм я бы-
ныр гъэсэн и лъэныкъуэкIэ гугъу зра-
гъэхьыркъым. НыбжьыщIитIри ПДН-м
и учетым щытщ: зыр телефон къызэ-
ридыгъуам, адрейр наркотик зэрызри-
хьэлIэм къыхэкIыу.

Апхуэдэу щытми, ПДН-м и лэжьакIуэ
Къудей Алинэ зэхъуэкIыныгъэхэр зэ-
рыщыIэр къыхигъэщащ. Учетым зэра-
гъэуврэ мы унагъуэм щIэх-щIэхыурэ
макIуэ. Адэ-анэм фадэр IэщIыб
ящIащ, я быныр зэрагъэсэным яужь
итщ, езы ныбжьыщIэхэм къытрагъэзэ-
жу хабзэр къызэпамыудын папщIэ
ущие псалъэмакъхэр драгъэкIуэкI.

Гугъуехьхэр пыщIащ икIи балигъ
мыхъуахэм я IуэхухэмкIэ IэнатIэм и лэ-
жьакIуэхэм илъэси 4, илъэси 5 хъу
сабиитI зыпI зи ныбжьыр илъэс 29-рэ
хъу налшыкдэс цIыхубзым и унагъуэм
ехьэлIауэ лэжьыгъэшхуэ къапэ-
щылъщ. И гъунэгъухэр куэдрэ къызэ-
рытхьэусыхам къыхэкIыу, полицейхэр
абы и деж щыIащ. ЗэрыжаIэмкIэ, зы-
щIыпIи щымылажьэ цIыхубзымрэ и
псэуэгъумрэ егъэлеяуэ фадэм дехьэх.
Мис иджы щыкIуами анэм и стIолыщ-

хьэм тетт и гъунэгъу цIыхубзым щIы-
гъуу зэфэну игъэхьэзыра фадэхэкI
птулъкIэ.

И сабийхэр зыхуей зэрыхуимыгъа-
зэм, гъэсэныгъэ и лъэныкъуэкIэ и къа-
лэнхэр зэримыгъэзащIэм къыхэкIыу,
цIыхубзыр административнэ жэуапым
ирашэлIащ. Учетым гъэувыным икIи
а унагъуэм зэрыдэлэжьэнум теухуа
дэфтэрхэр иджы зэхуахьэс.

Къэрал кIуэцI IуэхухэмкIэ министер-
ствэу КъБР-м щыIэм полицэм и участ-
ковэ уполмоченнэхэм я лэжьыгъэр
къызэгъэпэщынымкIэ, балигъ мы-
хъуахэм я IуэхухэмкIэ и къудамэм и Iэ-
натIэм и унафэщI полицэм и подпол-
ковник Ащхъуэт Аслъэн зэрыжиIамкIэ,
нэгъабэ унагъуэ хуэмыщIауэ 80 уче-
тым ягъэуващ, иджыпстукIэ псори зэ-
хэту 107-рэ мэхъу. Балигъ мыхъуа я
бынхэр гъэсэным, егъэджэным я лъэ-
ныкъуэкIэ я къалэнхэр зымыгъэзащIэ
адэ-анэхэм теухуа административнэ
протокол 1768-рэ зэхагъэуващ.

Къэрал кIуэцI IуэхухэмкIэКъэрал кIуэцI IуэхухэмкIэКъэрал кIуэцI IуэхухэмкIэКъэрал кIуэцI IуэхухэмкIэКъэрал кIуэцI IуэхухэмкIэ
министерствэуминистерствэуминистерствэуминистерствэуминистерствэу

КъБР-м щыIэм и пресс-IуэхущIапIэ.КъБР-м щыIэм и пресс-IуэхущIапIэ.КъБР-м щыIэм и пресс-IуэхущIапIэ.КъБР-м щыIэм и пресс-IуэхущIапIэ.КъБР-м щыIэм и пресс-IуэхущIапIэ.

хэм. ЦIыху куэд дыдэ абы
щызэблокI икIи сыт щыгъуи
хьэщIэхэр фIыуэ зылъагъу
корейхэр дэтхэнэми гулъытэ
хуащIыну хунос.

Инал цIыкIу
дыкъыдехьэх

КЪЫТЩIЭХЪУЭ щIэблэм да-
хуэмыарэзыуэ куэдрэ ды-
щышхыдэ щыIэщ. Абы
щхьэусыгъуэ гуэрхэри иIэу
къыщIэкIынущ. АрщхьэкIэ
мы Олимпиадэм къыщыс-
цIыхуа Нало Инал хуэдэхэ-
ри зэрымымащIэм гур хе-
гъахъуэ. Мы щIалэ цIыкIур
Налшык щыIэ курыт еджа-
пIэ №9-м и еханэ классым
фIы защIэкIэ щоджэ. И анэм
и гъусэу Олимп Джэгухэм еп-
лъыну къэкIуат икIи илъагъу
псори фIэхьэлэмэту зыщIи-
шэрт. И ныбжь къызэрытхэ-
мытым къыхэкIыу, нэхъ
балигъыIуэхэм къытхыхьэрт
икIи и Iэдэбагъымрэ гъэсэ-
ныгъэмрэ дыдихьэхат. Къе-
мызэгъыу зы псалъэ жиIэну-
тэкъым, имыщIапхъи зыми
дэтлъэгъуакъым.

АрщхьэкIэ мы тхыгъэ кIэ-
щIыр Инал щIытедухуам
щхьэусыгъуэ хуэхъуар нэ-
гъуэщIщ. Махуэ псом Олимп
паркымрэ Къуэбыдэ аузым-
рэ я зэхуакум дызэритам
хуабжьу дригъэшат. Арщ-
хьэкIэ газетым къытехуэну
тхыгъэхэмрэ сурэтхэмрэ
пщэдджыжьым редакцэм
къедгъэхьын зэрыхуейр
тщIэрти, нэху щыхукIэ ди
напIэр зэтедмылъхьэу дыт-
хащ, тетха сурэтхэм дыхэ-
щыпыхьащ.

Псори и чэзум зэрызэфIэд-
гъэкIам дригуфIэу, IэкIэ зэ-

рахьэ компьютерым (ноут-
бук) интернетыр къедгъэу-
быдыну дыбгъэдэтIысхьащ.
АрщхьэкIэ зэпыщIэныгъэр
тIасхъэщи, ди Iуэхум зыри
къикIкъым. ХьэщIэщыр зей
хэгъэрейхэр къедджа щхьэ-
кIи, я щIыпIэм щылэжьэн
хуей «вай-фай» системэр яху-
зэтеухуэркъым. Зэманыр
макIуэ, дэри апхуэдиз къару
зыхэтлъхьа лэжьыгъэр псы-
хэкIуадэ зэрыхъум хуабжьу
дегъэпIейтей.

Пщэдджыжьышхэр зэфIи-
гъэкIауэ блэкIыж Инал
цIыкIу гу къытлъитэри,
къыдбгъэдыхьащ. Iуэхур зы-
тетыр къыщищIэм, и къару
хэлъынкIэ зэрыхъунур къы-
джиIащ. Сыт хуэдэ дэIэпы-
къуныгъэми дыщIэхъуэп-
сырти, псынщIэу тIысыпIэр
хуит хуэтщIащ. Дакъикъэ
зыбжанэ дэкIауэ арат интер-
нет зэпыщIэныгъэр диIэу
тхыгъэхэмрэ сурэтхэмрэ ре-
дакцэм къегъэхьын щыщIэд-
дзам. ИужькIэ дыщIэпщэIуэ-
ри къэтщIащ Инал «Кавказ
пшэплъхэр» («Зори Кавказа»)
сабий ансамблым Тхьэ-
мокъуэ Мартин и унафэм
щIэту къызэрыщыфэр, Iу-
выжь Мурат и деж бэрэбанэ
еуэнымкIэ зэрызыщигъасэр.
Ар щIохъуэпс школыр
къиухмэ МГИМО-м щIэтIыс-
хьэу журналист IэщIагъэр
зригъэгъуэтыну - Тхьэм къри-
гъэхъулIэ!

ИгъащIэкIэ гум
къинэну Iуэхугъуэ

КЪЭБЭРДЕЙ-Балъкъэрым
икIахэр Владикавказ - Адлер
мафIэгумкIэ Олимпиадэм
дыкIуащ. Сыхьэт зыбжанэ
зыхьа гъуэгуанэр пщIэншэу
зэрыдмыгъэкIуэдыным иужь
дитащ. Дауи, дызэрыцIы-
хуащ, куэдым дытепсэлъы-
хьащ.

НэIуасэ къытхуэхъуахэм
яхэтт Къэбэрдей-Балъкъэ-
рым и офтальмолог нэхъыщ-
хьэ, Республикэ сымаджэ-
щым нэм еIэзэнымкIэ и къу-
дамэм и унафэщI АфIэунэ
Марат, Налшык къалэ сы-
маджэщ №2-м и дохутыр-эн-
доскопист Шыгъушэ Мурат,
зи тхыгъэхэр куэдрэ ди га-
зетым къытехуэ Экономикэ
зыужьыныгъэмкIэ министер-
ствэм и пресс-IэнатIэм и Iэ-
тащхьэ Къэрэшей Элеонорэ,
«Заман» газетым и редактор
нэхъыщхьэм и къуэдзэ Кона-
ков Хьэсэн сымэ, нэгъуэщI-
хэри. Абыхэм псоми хуабжьу
ягу ирихьащ Олимп Джэгу-
хэр къызэрызэрагъэпэща
щIыкIэри, я нэгу щIэкIа зэ-
хьэзэхуэхэри. Дэтхэнэми бы-
дэу къыгурыIуэрт Олимпиа-
дэр уи нэкIэ зэбгъэлъагъу-
ныр зэрытелъыджэр, игъа-
щIэ псокIэ ар гум къызэри-
нэнур.

ЖЫЛАСЭ Заурбэч.
Олимп парк - Къуэбыдэ ауз.

КъыкIэлъыкIуэ Олимпиадэр щекIуэкIыну
Пхенчан корейхэм драгъэблагъэ. ХьэщIэщхэм я теплъэр.

Нало Инал Олимп чемпион Къэрдэн
Мурат Сочэ щыхуэзащ.

«Кабардинка» ансамблым хэтхэр.

Къуэбыдэ аузыр нобэ. Шыгъушэ Мурат Олимп Джэгухэм щыIэщ.

